
بەسیاسـەتێكی كـۆمـەڵایەتی داڕێـژراو دەتـوانیـن    دواڕۆژێكی گەش بۆ كۆمەڵگەكەمان دابین بكەین

سیاس������ەتی كۆمەڵایەتی بریتییە ل������ە كۆی تێڕوانینە سۆس������یۆلۆژی و 
فەلسەفییەكانی هەر دەوڵەتێك بەرامبەر بە كۆمەڵگەكەی و پێشكەوتنی 

كۆمەڵایەتی. یا بەمانایەكی تر بریتییە لە كۆمەڵێك س������تراتیژییات 
و رێوش������وێنی بەكارهاتوو ب������ۆ دەس������تەبەركردنی ئامانجگەلێكی 
دیاریكراو، یا دەش������ێ بڵێین كۆمەڵێك ئامرازی ستراتیژیین كە بۆ 
دەستنیش������انكردنی واقیعی كۆمەڵگە و دیاریكردنی ئەلتەرناتیڤە 
جیاوازەكان وەگەڕ دەخرێن. بۆیە ناكرێ باس لەژیانی كۆمەڵایەتی 

هیچ كۆمەڵێك بكەین بەبێ وەها سیاسەتێك.

لە پێوەند ب������ە گرنگی وەها مەس������ەلەیەك كە 
دواڕۆژی وڵات و كۆمەڵگەی پێوە بەس������تراوە 
مامۆس������تای زانكۆی س������ەڵاحەدین پرۆفسۆر 
) د.فوئ������اد ئیبراهیم س������ەڕاج ( كە هەڵگری 
بڕوانام������ەی دكتۆرایە لە وڵاتە یەكگرتووەكانی 
ئەمری������كا، ئ������ەو لایەنە باش������تر رووندەكاتەوە و 
دەڵێ: راستە شتێك هەیە پێیدەوترێ )سیاسەتی 
كۆمەڵایەتی( و سۆسیۆلۆجیاش كە زانستێكی 
یەكجار گرنگە لە پێوەند بەم بابەتەوە، بەپێوەری 
زانستیانەی ورد لەم باسە دەكۆڵێتەوە. سیاسەتی 
كۆمەڵایەتیش بابەتێكی پانوپۆڕ و بەرفراوانە، 
هەموو لایەنێكی ژیانی كۆمەڵایەتی دەگرێتەوە، 
بەتایبەتیش دیاردە و پێوەندییە كۆمەڵایەتییەكان 
و زۆر لایەن������ی دیكە. كۆمەڵگ������ەش رۆژ بە 
رۆژ لە گ������ۆڕان دایە، بەم پێییەش زۆر لایەنی 
كۆمەڵایەتی هەیە لەگەڵ رۆژگاردا لە كەڵك 
دەكەون یا هەر مانەوەی ئ������ەم جۆرە پێوەندیانە 
زیان بە پێش������كەوتنی كۆمەڵایەتی كۆمەڵگە 
دەگەیەنێت، لێرەوەیە كە سیاسەتی كۆمەڵایەتی 
بەو پێوەندیانەدا دەچێت������ەوە و كۆمەڵگە ئامادە 
دەكات كە ئەو پێوەندیانە تێپەڕێنێ، بە مەبەستی 
پێشخس������تنی كۆمەڵگەكە. بۆیە دەوڵەت دەبێ 
بەپێ������ی سیاس������ەتێكی داڕێژراوەوە، ن������اوە ناوە 
بەپێ������ی پلان، ب������ە بارودۆخ������ی كۆمەڵایەتیدا 
بچێت������ەوە.. دیارە بۆ ئەوەی وردتر لە باس������ەكە 
بڕوانین پێویس������تە پێناسەی زانس������تیانەش بۆ 
ئەم چەمك������ە بكەین، ب������ۆ روونكردنەوەی ئەم 
لایەنەش مامۆستا )ش������ەهلا وەلی جەبار( كە 
مامۆستای كۆمەڵناسی زانكۆی سەڵاحەدینە 
مارش������ال »بەمج������ۆرە  پرۆفیس������ۆر  دەڵ������ێ: 
پێناسەی سیاس������ەتی كۆمەڵایەتی دەكات، كە 
سیاس������ەتی حكومەتە و كۆمەڵێ������ك پەیڕەو و 
پرۆگرام لەخۆ دەگرێت و بۆ دەس������تەبەركردنی 
مس������ۆگەركردنی  و  كۆمەڵایەت������ی  بیم������ەی 

خزمەتگوزارییەكان و.. تاد، دادەنرێت. هەروەها 
لەبەر رۆشنایی ئەو پێناس������ەیەی كە )كۆلێر( 
لە كتێبەكەیدا بەناوی )ئابووریبوونی سیاسەتی 
پێناس������ەیەكی  دەدەین  كۆمەڵایەت������ی(، هەوڵ 
گونجاو بخەین������ە روو كە تێیدا جەخت دەكاتەوە 
لەسەر ئەوەی كە سیاس������ەتی كۆمەڵایەتی بە 
شێوەیەكی زۆر جددی لەگەڵ مەسەلە سیاسییە 
هەنووكەیی������ەكان تێكچڕژاوە. ب������ەڵام لەڕووی 
مێژووییشەوە، چەمكی سیاسەتی كۆمەڵایەتی 
)Social Policy( لەسەدەی )19( لەنێو 
شۆڕشی پیشەسازی و دەركەوتنی كۆمەڵگەی 
س������ەرمایەداری هاتە ئاراوە، ئەوكات پێیدەوترا 
)مەس������ەلە كۆمەڵایەتییەكان( وەك نیشانەیەك 
ب������ۆ دەركەوتن������ی پێوەندی نێوان خ������اوەن كار و 
كرێ������كار، هەروەها گرفتە كۆمەڵایەتییەكان كە 
بە پیشەس������ازی بوون لەگەلأ خۆیدا هێنابوونی. 
ئینج������ا سیاس������ەتی كۆمەڵایەت������ی بوارێك������ە 
پێوەندییەكی توندی ب������ە ئایدیۆلۆژیاوە هەیە و 
بەئامانجی دۆزین������ەوەی رێگەچارەی گونجاو 
ی������ان كەمكردن������ەوەی ئاكامی كێش������ەكان، بۆ 
كۆمەڵایەتیی  ژیانی  رەوش������ی  باش������تركردنی 
و ئاب������ووری و تەندروس������تی، ئەوا سیاس������ەتی 
كۆمەڵایەتی هاتووەتە ئاراوە. لەمەوە مومكینە 
بتوانرێ������ت چەمكی سیاس������ەتی كۆمەڵایەتی 
لەبەر رۆش������نایی ئەو راستییانەی لای خوارەوە 

روون بكرێتەوە:
و  چالاك������ی  كۆمەڵایەت������ی  سیاس������ەتی   �1
جموجۆڵێك������ی لەخۆوەی������ی نییە كە پش������ت بە 
ش������ێوازی ئەزموونكردن و هەڵەكردن ببەستێت، 
بەڵكو رێوشوێنێكی ئەقڵانی پلان بۆ داڕێژراوە، 
كە سەرەداوی كێشەكان، میكانیزم و ئامانج لە 

دۆزینەوەی رێگەچارە، دەستنیشان دەكات.
2� سیاس������ەتی كۆمەڵایەتی شوناس������ی خۆی 
لە ئایدیۆلۆژی������ای ئەو كۆمەڵگەیە وەردەگرێت 

ك������ە مەبەس������تە لەس������ەری پراكتی������زە بكرێت. 
بە  س������ەبارەت  بابەتیی������ەكان  بۆیەلێپرس������ینەوە 
گشتاندنی پێناسەیەكی دیاریكراوی سیاسەتی 
كۆمەڵایەتی لەسەر كۆمەڵگەیەك كە كەلتووری 

جیاجیای تێدایە، ئاگادارمان دەكەنەوە. 
3� بەشێوەیەكی گشتی سیاسەتی كۆمەڵایەتی 
كۆمەڵگەیەكی  هەنووكەییەكان������ی  كێش������ە  لە 
دیاریك������راو ل������ە زەمەنێكی دیاریك������راو، جودا 
نییە. ئالێرەدا تێبینی دەكرێت كە ئامانجەكانی 
سیاسەتی كۆمەڵایەتی جەخت لەسەر كۆمەڵێك 
كێش������ەی دیاریك������راو لە ماوەیەك������ی زەمەنی 
دیاریكراو، دەكاتەوە وەك )خوێندن، تەندروستی، 
كار، شوێنی نیش������تەجێبوون(، كە ئەولەوییەتی 
هەریەكێك لەم بوارانە ل������ە كۆمەڵگەیەكەوە بۆ 
یەكی تر جیاوازە، كەواتە چەمكی سیاس������ەتی 
كۆمەڵایەتی لەلایەكەوە چەمكێكی لێكچڕژاوە 
كە كردە، رێوشوێن، تەشریعات و رێكخستنگەلێك 
لەخۆ دەگرێ������ت و ئامانجی دەس������تەبەركردنی 
هەروەه������ا  كۆمەڵایەتیی������ە.  گەش������ەپێدانی 
چەمكێك������ی رێژەییە، چونكە بە پێش������كەوتن، 
دواكەتن و پێداویس������تییەكانی كۆمەڵگە ئەویش 

دەگۆڕدرێت و گەشەی پێدەدەرێت. 
 ئەو كۆمەڵگەیانەی كە سیاسەتی 

كۆمەڵایەتیان نییە چارەنووسیان چییە یان 
بەلایەنی كەمەوە ئاسۆی دواڕۆژیان بە چ 

ئاقارێكە؟
چ دەوڵەتێ������ك ئەوەن������دە ل������ە غەفڵەتدای������ە كە 
ئ������ەم لایەن������ە زێ������دە گرن������گ و پ������ڕ بەهایە 
فەرامۆش دەكات و س������تراتیژییەتێكی نییە بۆ 
بەڕێوەبردن������ی كۆمەڵگەكەی..پرۆفیس������ۆر)د.
كۆمەڵگەیەك  دەڵ������ێ:  لەمبارەییەوە  فوئ������اد( 
نەب������ێ  كۆمەڵایەت������ی  سیاس������ەتێكی  ك������ە 
لێدەقەومێ. مەبەستم ئەوەیە سەر  كارەس������اتی 
لەب������ەری كایەكانی ئابووری و رۆش������نبیری و 

                                       پرۆفیسۆر)د.فوئاد ئیبراهیم سەراج (: 

نە لە كۆمەڵگەی كوردی و نە 
لەعێراقیشدا سیاسەتێكی كۆمەڵایەتی 

نابینم 

كۆمەڵایەتییەكەی پش������ێوی و بێس������ەروبەری 
ل������ەڕووی سیاس������ەتی ناوخۆ و  تێدەك������ەوێ. 
دەرەوەشی دووچاری پەش������ۆكان و هەڵچوون و 
داچوون دێت. بێگومان ئەوەش رەنگدانەوەیەكی 
سلبی دەبێ لەسەر كەسایەتی تاك و خێزان، هەر 
وەك ئێستاكە لە كۆمەڵگەی عێراقیدا دەیبینین 
ك������ە چ پش������ێوییەك دووچ������اری عێراقییەكان 
بۆت������ەوە. خۆ ئەگەر بگەڕێینەوە دواوە، دەبینین 
ك������ە یۆنانییە كۆنەكان بایەخێك������ی تایبەتی و 
زۆریان بە زانینی رەفت������اری كۆمەڵایەتیانە و 
پاڵنەرەكانی م������رۆڤ دەدا. ئەوان پێش ئەوەی 
بایەخ ب������ە رۆڵ������ی پێوەندییە سیاس������ییەكان و 
پابەندبوون������ە تایەفەیی و ئایینی نەژادی بدەن، 
پێوەندیی������ە كۆمەڵایەتییەكان  بە  بایەخ  زۆریان 
دەدا. هەر لەبەر ئەوەشە دەبینین كە كەسایەتی 
زۆر دیاریك������راو و تایبەتمەند لە وڵاتی گریك 
دەركەوتن، كە دەس������كەوتی یەكج������ار گەورە و 
گرنگیان ب������ۆ كۆمەڵگەی یۆنانی و جیهانیش 

بەدەستهێنا..
بە بڕوای مامۆستا )شەهلا(ش: زۆربەی وڵاتە 
پێش������كەوتووەكان بۆ گەیشتن بە خۆشگوزەرانی 
لە  پەیڕەو  ل������ە حوكمكردنیان������دا  كۆمەڵایەتی 
سیاس������ەتی كۆمەڵایەتی دەكەن و پێیانوایە بۆ 
دەس������تەبەركردنی دادپ������ەروەری كۆمەڵایەتی و 
بەش������ینەوەی س������ەرچاوە ماددی و مرۆییەكان 
بەس������ەر هاووڵاتیانیاندا پێویس������تییان بە بوونی 
سیاس������ەتی كۆمەڵایەتی هەی������ە. هەروەها لە 
وڵاتانی تری تازە گەشەسەندوشدا خەریكە دەرك 
بە پێویستیبوون و زەرورەتی ئەم بابەتە بكەن و لە 
وڵاتێكی وەك تونس پەیڕەوی لێكراوە، هەروەها 
میسر و وڵاتانی كەنداو هەنگاوە یەكەمییەكانیان 
سەبارەت بە پەیڕەوكردنی سیاسەتی كۆمەڵایەتی 
لە كۆمەڵگەكانیان، هاویش������تووە.. س������ەبارەت 
بەوەش كە پایەكانی ئەم سیاس������ەتە دەبێ لەسەر 

چ بنەمایەك دابڕێژرێت )د.فوئاد( پێیوایە كە 
لە پرۆس������ەی بنیادنان������ی كۆمەڵایەتیدا پایە و 
توخمی گرنگ هەن كە ه������ەر دەوڵەتێك دەبێ 
پەی������ڕەوی لێبكات، لەوانە بنی������ادی پەروەردە، 
ئابووری..  رۆشنبیری،  كۆمەڵایەتی،  بنیادی 
تاد ئەوانە ش������ێواز و ئامرازی ئەو سیاسەتەن. 
بەڵام چۆنی������ان دادەڕێژیەوە، ب������ۆچ ئامانج و 
مەبەستێك دایاندەڕێژیتەوە، ئەوە گرنگە، تەنانەت 
هەر زۆر ترسناكیش������ە. كۆمەڵگە بەو ئامرازانە 
رێكدەخرێ. ئینجا س������ەرەتاكەش لە قوتابخانەوە 
دەستپێدەكرێ، پاش������ان دەگوێزرێتەوە بۆ خێزان، 
ئەوجا یەك������ە كۆمەڵایەتییەكانی دیكەش، كە 
بۆ بەدیهێنانی كۆمەڵگەیەكی دیموكراس������یانە 
لە عێراقی تازەدا زۆر گرنگە. ئەمەش مانای 
وایە، یەكەم »چاوخشاندنەوە بە بنیاد و پێكهاتی 
كەس������ایەتی منداڵ. دووەم » چاوخشاندنەوە بە 
مامۆستا  كەس������ایەتی  پێكهاتی  بنیادنانەوەی 
و فەراهەمكردنی س������ەربەخۆیی بۆ مامۆستا. 
س������ێییەم: سەربەخۆیی بوونی بواری فێركردن و 
بە دیموكراسیكردنیش������ی لە هەموو ئاستەكانی 

سەرەتایی و ناوەندی و زانكۆدا. 
ئایا ئێمەی كورد سیاسەتێكی كۆمەڵایەتیمان 

هەیە؟ 
كۆمەڵگ������ەی كوردەواریم������ان نزیكەی بیس������ت 
س������اڵێكە لەژێر چەپۆكی رژێمی سەركوتكەر و 
وێرانكەری بەعس رزگاری بووە، كورد حكومەت 
و دەسەڵاتی سیاسی خۆی هەیە و ئیدارەی ئەم 
وڵاتە دەكات، پرسیارەكە لێرەدا ئەوەیە ئایا ئێمە 
سیاسەتێكی كۆمەڵایەتیمان هەیە؟ )د.فوئاد( 
دەڵێ: نا نەخێر، نە لە كۆمەڵگەی كوردی و نە لە 
عێراقیشدا سیاسەتێكی كۆمەڵایەتی بە مانای 
وش������ە نییە. هۆیەكانیش زۆرن، ریش������ەكەی بۆ 
سەرەتاكانی سەدەی بیست دەگەڕێتەوە. هەندێ 
لایەنی ئەم مەسەلەیە پێوەندی بە پێگە و رۆڵی 

ژنی كوردەوە هەیە. تاوەكو ژن لە كۆمەڵگە دا، 
لە ناو خێزاندا ئازادی خۆی بە دەست نەهێنێ، 
هیچ سیاسەتێكی كۆمەڵایەتی سەركەوتنێكی 
وەها بەدەستناهێنێ. لە بیرشمان نەچێ پیاویش 
لە زۆر بواردا، بارگرانییەكی زۆری لە س������ەر 
شانە. دەبێ رەچاوی هاوسەنگی ئەرك و مافی 
هەروولا بكرێت. بێجگە ل������ەوەی كە ئێمە زۆر 
كێشەی كۆمەڵایەتیمان هەیە وەك زۆری منداڵ 
و زۆری ژمارەی ئەندامانی خێزان و كۆچ و.. 
تاد ئەوانە لە داڕشتنی سیاسەتی كۆمەڵایەتیدا 
دەبێ حسابی ورد و زانس������تیانەیان بۆ بكرێت. 
ئەوجا لە داڕش������تی سیاس������ەتی كۆمەڵایەتیدا 
دەبێ دوو ش������تی زۆر گرن������گ رەچاو بكرێت: 
یەكەم ئەوەیە كاتێك دەس������ەڵاتی سیاس������ی ئەم 
سیاس������ەتە دادەڕێ������ژێ دەبێ بە ه������اوكاری و 
هەماهەنگی هەموو چی������ن و توێژەكانی گەل 
بێ������ت و رەچاوی ماف و ئیمتیازاتی چینایەتی 
و كۆمەڵایەتیان بكات. دووەم ئەوەیە سیاسەتی 
كۆمەڵایەت������ی بۆ ك������ێ و ب������ۆ چ ئامانجێك 
دادەڕێژرێ. ئایا چۆن دەڕوانرێتە رۆڵی ژن لە 
كۆمەڵگەدا، چ ستراتیژییەتێكی دەبێ بەرامبەر 
رێكخس������تنی خێ������زان، پ������ەروەردە و فێركردن، 
دابونەریتە كۆمەڵایەتییە دواكەوتووەكان، وەرزش 
بەگشتی و وەرزش������ی كۆمەڵەكیی و ئافرەتان 
بەتایبەت������ی، دەزگا و دامەزراوەكان������ی ئەوەی 
پێیدەڵێ������ن كۆمەڵگ������ەی مەدەنی....ت������اد ئایا 
ئەمانە بەشێوەیەكی زانس������تیانە و وردكراون ؟ 
بۆیە پێموایە داڕش������تنی وەها سیاسەتێك جگە 
لەوەی كە سیاس������ەتێكی زۆر پێویستە، كۆمەك 
بە پێشخستنی وڵاتیش دەكات. سەیری وڵاتانی 
دنیا بكە، بەتایبەتی دنیای پێش������كەوتوو،، هەر 
وەك نموونەمان بە گریك������ی كۆنیش هێنایەوە، 
هەموویان بە هۆی بایەخدانیان بە سیاس������ەتی 

كۆمەڵایەتییەوە پێشكەوتوون.

                   مامۆستا )شەهلا جەبار وەلی(: 

زۆربەی وڵاتە پێشكەوتووەكانی دنیا 
سیاسەتێكی كۆمەڵایەتی داڕێژراویان 

هەیە

دەسەڵاتی سیاسی ئەم 
سیاسەتە دادەڕێژێ دەبێ 
بە هاوكاری و هەماهەنگی 
هەموو چین و توێژەكانی 
گەل بێت و رەچاوی ماف 
و ئیمتیازاتی چینایەتی 

و كۆمەڵایەتیان بكات

ئایا ئاسۆی دەركەوتنی بزووتنەوەیەكی 
فێمینیزم لە كوردستاندا دەبینرێت؟ 

بزووتن������ەوەی فێمینس������تی بزووتنەوەیەكی كۆمەڵایەتی گ������ەرم و گوڕی ژنانەیە و هەڵقوڵاوی كێش������ە زۆر و 
زەبەندەكانی نێو كۆمەڵگەیە. ئەم بزووتنەوەیە كە ئاراستە و دیدگای جیاجیا و مەودای فكری جیاوازی 
هەیە، لە زۆرێك لە وڵاتانی دنیا سەریهەڵدا و بە 
چەندین ئاراس������تە گەشەی سەند و لە 
زۆر بواریشدا گۆڕانی گەورەی 
بەرپاكرد و دەس������كەوتی 
ڵنەگری  هە ش������ا حا

وەدەستهێنا....

بزووتنەوەیەكی  بزووتنەوەیە ه������ەم  ئ������ەم 
فرەم������ەودا و رەهەن������د ب������ووە، هەمیش فرە 
گوتار بووە و كۆمەڵێك مشتومڕی فكری 
لێكەوتۆتەوە، تەنانەت لەسەر ئاستی زاراوەش 
مایەی مش������تومڕ بووە. بۆ ئەوەی لەرووی 
ماناوە وەك زاراوەیەك لە وش������ەی فێمینیزم 
ورد بینەوە، پێوستە لەمانای زاراوەكە خۆی 
وردبنەوە هەر وەك خاتوو )رێواس فایەق(ی 
چالاكوانی بواری ئافرەتان و قوتابی دوكتۆرا 
لە بواری یاس������ادا بەمشێوەیە شیدەكاتەوە و 
دەڵێ: فێمینیزم بریتییە لەو بیروباوەڕەی كە 
داوا دەكات ه������ەردوو رەگ������ەزی نێر و مێ 
یەكسان بن لە رووی سیاسی و كۆمەڵایەتی 
و ئابووریی������ەوە. بەم������ەش دەگەین������ە ئەو 
راستییەی كە كارەكتەری فێمینیست خاوەن 
هیچ داخوازیەك نییە جگە لەیەكسان بوون 
و بەرابەری رەگەزیی. دەكرێت كارەكتەری 
یاخود  ژنان  لەرێكخراوەكانی  فێمینیس������ت 
وەك ژنێكی س������ەربەخۆ لەبوارەكانی ئەدەب 
و هونەر و سیاس������ی رۆڵی فێمینیس������تێك 
ببین������ێ و هەڵگری بیروباوەڕی یەكس������ان 
خوازی خۆی بێت. وەك زاراوەش وش������ەی 
كە  فەرەنسییە  دەس������تەواژەیەكی  فێمینیزم 
لە وش������ەی ئەندێش������ەی فێمینیزمەوە واتە 
بزووتنەوەی ژنانە وەرگیراوە و مێژووی ئەم 
دەس������تەواژەیەش دەگەڕێتەوە بۆ سەردەمی 
رۆشەنگەری ئەوروپا. ئەگەرچی شۆڕشی 
فەرەنس������ا زەمینەیەكی ج������ددی و لەباری 
رەخس������اند بۆ بنیادنانی ئ������ەم بیرۆكەیە كە 
پەیوەس������ت بوو بە نووسینەوەی جاڕنامەی 
گەردوونی مافی مرۆڤ كە بۆ یەكەمجار 
گەردوون������ی  جاڕنامەیەك������ی  بەش������ێوەی 
داڕێژرای������ەوە، بەڵام ئەم جاڕنامەیە س������ەر 
لەب������ەری بۆ رێكخس������تنی مافەكانی پیاو 
داڕێژرابۆوە. لە دەیەكانی نەوەدی سەدەی 
هەژدەهەمی فەرەنس������ا، ژنان بەشێوەیەكی 
بەربڵاو لە بزووتنەوە و شۆڕشدا بەشداریان 
كرد و دەس������تبەجێ كەوتن������ە دامەزراندنی 
ئەنجومەنی سیاسیی تایبەت بە ژنان و بەرە 
بە بەرە لە سەرانس������ەری ئەوروپادا پەرەیان 

سەند.
ئەمە س������ەبارەت بە وشەكە، بەڵام لەسەر 
ئاس������تی كاركردن و چالاكی نواندن و بگرە 
لە ئاس������تی فیكری و ئیدیۆلۆژیشدا، ئەم 
بزووتنەوەی������ە بەلاباڵ و ش������ەپۆڵی جیاجیا 
دەركەوت. ئەم لاباڵانە بەتایبەتی ئەوانەی 
ئەوروپا بەتایبەتی دوو ئاراستەی سەرەكیەكە 
چۆن خۆیان مەترەح دەكەن بانگەش������ەی چ 

داخوازییەك دەكەن، رووناكبیر و نووس������ەری 
مامۆس������تا  رۆژه������ەڵات  كوردس������تانی 
)عەبدولعەزیز مەول������وودی( بەمجۆرە ئەم 
لایەنە ش������یدەكاتەوە و دەڵێ: ئیشارەتی ئێوه 
لەو پرسیارە دا دەگەڕێتەوه بۆ سەر دوو باڵی 
بەهێزی بزووتنەوەی فێمینیس������تی له بیری 
رامی������اری- كۆمەڵایەتی رۆژئاوای نوێدا. 
جی������ا لەوەی كه فێمینیس������تەكانی رۆژئاوا 
چۆن خۆیان له ئاس������ت بی������ری رامیاری- 
كۆمەڵایەتی زاڵ دەناس������ێنن، لەبەر ئەوەی 
ك������ه روانینی جیاواز له ئاس������ت ژنان هەیه 
و بۆته ه������ۆی پلەی نزم������ی رامیاری و 
كۆمەڵایەت������ی بۆ ژنان، دوو باڵی بەیەكەوه 
ناكۆك������ن. باڵێك وەكو فێمینیس������تە لیبڕاڵ 
و سۆسیالیس������تەكان، به پێداگری له سەر 
چەمك������ی »جیاوازی نێ������وان ژن و پیاو« 
پێیانوایه كه دەبێ بۆ گەیشتن به یەكسانی 
نێوان ژن و پی������او هەوڵبدرێ تاكو ژنانیش 
بتوانن رۆڵی رامیاری و كۆمەڵایەتی خۆیان 
بگێڕن. دی������اره لایەنی كۆمەڵایەتی رۆڵی 
ژنان لێرەدا بەهێزه. ل������ه بەرامبەر ئەوانەدا، 
باڵی دووەم وەك فێمینیس������تە رادیكاڵەكان، 
به پێداگری له سەر رەسەنایەتی جیاوازی 

نێ������وان ژن و پیاو پێیانوای������ه كه دەبێ ئەو 
جیاوازییه قووڵبكرێتەوه و كەس������ایەتی ژن 
وەك تاكی سەربەخۆ بس������ەلمێندرێ. باڵی 
دیكەی فێمینیستیش هەیه كه لێره دا باس 
ناكرێن. به بڕوای م������ن ناكرێ خۆمان له 
وەدا بهێڵین������ەوه كه یەك لەو دوو بۆچوونانه 
فێمینیس������تەكان  دەبێ  پێموایه  هەڵبژێرین، 
مەودایان پێبدرێ ت������ا هەوڵی خۆیان بدەن 
ب������ۆ پێشكێش������كردنی داخوازیگەلێكی كه 
چاوەڕوان������ی دەك������ەن وەك ئاڵوگ������ۆڕ ل������ه 
روانگەی دەس������ەڵاتداری پیاوانه دا به دی 
بێ. ئایا ئێمە لە كوردستاندا خاوەنی هیچ 
جۆرە بزووتنەوەیەك������ی فێمینیزمین؟ یا بە 
مانایەكی دیكە لە هەناوی كۆمەڵگەیەكی 
وەكو كوردەواری بزووتنەوەیەكی وەها ش������ك 
دەبەین؟ بزووتنەوەی لەم ش������ێوەیە بۆ لە ناو 
كۆمەڵگ������ەی كوردەواری دروس������ت نەبووە 
یا دروس������ت نابێت؟ )رێواس فایەق(دەڵێ: 
ئەم چەمكە لە ن������او كۆمەڵگەی كوردیدا 
دەس������تی  نامۆیە، زۆر كەم  چەمكێك������ی 
بۆ ب������راوە وەك بابەتەكان������ی عەلمانیەت و 
بابەتەكان������ی جێندەر. چوون كاتێك باس لەو 
چەمكانە دەكرێت. وەك ئەوە وایە دەستمان 
دابێتە تێكدانی ش������تە پیرۆزەكان، ئاوا باس 
لە فێمینیزم دەكەن. قس������ەكردن لەسەر ئەم 
چەمكە قسەكردنێكی هەژارانەیە. چونكە 
ئێمە لەكوردستان خاوەنی هیچ قوتابخانەیەك 
یا رێچكە و رێبازێك������ی فێمینیزمی نین. 
تەنه������ا قس������ەكردنێك و پچڕین������ی هەندێ 
قسەی لێرەو لەوێی خەڵكە. ئەگەر بەشێوە 
جیهانییەكەی س������ەیری دروس������تبوونی ئەم 
دروستبوونی  هۆكاری  بكەین،  بزووتنەوەیە 
ئەوەیە ئەگەر لەهەر قۆناغێكدا گرووپێكی 
سیاس������ی دروس������ت بووبێت ئ������ەو گرووپە 
خاوەن������ی چ فیكرێكی سیاس������ی بووبێت، 
توانیویەتی  ئەوا ئەو فەلسەفە سیاسییەی 
بزووتنەوەی ژنان و بزووتنەوەی فێمینیزمی 
دروستبكات. هەر بزووتنەوەیەكیش خاوەنی 
فەلس������ەفەیەكی سیاس������ی بووە. بۆنموونە 
بزووتنەوەیەكی  قۆناغێك������دا  لەهەر  ئەگەر 
فێمینیزمی دروس������ت بووبێ������ت كە باوەڕی 
وابووبێ������ت كێش������ە سیاس������ی و ئاب������ووری 
ب������ە  كۆمەڵگ������ە  كۆمەڵایەتییەكان������ی  و 
ئ������ەو مەفاهیمانە  تەواوی  هەڵگەڕانەوەی 
دروس������ت دەبێ������ت كە كۆمەڵگەی لەس������ەر 
بنیادنراوە. لە پاڵیا بزووتنەوەی فێمینزمی 
پێیوابووە س������ەرلەبەری  ك������ە  دروس������تبووە 
كێش������ەكانی ژنان بەوە چارەسەر دەبێت كە 

رێواس فایەق: 

ئەو رێكخراوانەی 
ئیش بۆ مافەكانی 
ئافرەتان دەكەن 
هیچیان خاوەنی 

بیروباوەڕی 
فێمینیزم نین

بەهاكانی كۆمەڵگە بگۆڕێت. لە كوردستان 
دوو بیروباوەڕی جیاواز دروست بووە لەسەر 
بزووتنەوەی فێمینیزمی، یەكەمیان پێیانوایە 
بزووتن������ەوەی فێمینیزمی  »فەلس������ەفەی 
بزووتنەوەی رزگاركردن و یەكسانی خوازی 
ژنان������ە«. بیروبۆچوون������ی دوەمیش ئەوەیە 
بە پێچەوان������ەی ئەمەی یەكەمەوە هەندێك 
بیروبۆچوونی دیكە هەیە پێیوایە كەس������ی 
فێمینیستی بە ش������ێوەیەك كێشەكانی ژنان 
چارەس������ەردەكات كە لەگ������ەڵ دابونەریتی 
كۆمەڵایەت������ی ئێم������ەدا ناگونجێت. بەڵام 
بزووتنەوەیەكی  ب������ەدوای  گ������ەڕان  رەنگە 
وەها ئاكامێكی وەهاش������ی نەبێت، هەر وەك 
پێدەكات  ئاماژەی  مەولوودی  مامۆس������تا 
و دەڵ������ێ: به بڕوای م������ن گەڕان به دوای 
فێمینیس������تێكی راس������تەقینه رەنگ������ه زۆر 
ئاكام������ی نەبێ. تیۆری فێمینیس������تی له 
رۆژئاوا دا خ������اوەن مێژوویەكی درێژخایەن 
نیی������ە، دیاره له ن������او ئێمەش������دا زۆر لەوه 
لاوازتره و هێشتا خۆی نەگرتووە. هەر بۆیه 
پێموای������ه بههۆی روونەدان������ی ئاڵوگۆڕ له 
رامیاری-  بیری  سوننەتی  چوارچێوەكانی 
كۆمەڵایەتی ئێم������ەدا، ژنان و بزووتنەوەی 
ژنان له كوردەواری������دا ئەگەری ئەوه هەیه 
كه زۆر زوو به باری رادیكاڵیدا بكەون یان 
كۆمەڵگە )پیاوان و دەسەڵاتداری پیاوانه( 
زۆر س������ووكتر كه كۆمەڵانی دی چاو له 
ژن دەكات. به داخەوه دەتوانم بڵێم  تەنانەت 
شێوەی هەڵس������وكەوتی بەشی خوێندەوار و 
مۆدێرنی كۆمەڵگ������ەی كوردیش نەك زۆر 
متمانەی به ژن نییە، بگره دەیەوێ له هەمان 
روانەی س������وننەتی و دەسەڵاتدار لەگەڵی 
هەڵسوكەت بكات. بەڕای من، فێمینیسمی 
رۆژهەڵات������ی بزووتنەوەیەكی كۆمەڵایەتی 
چاكس������ازانەیه. بەڵام ئەوه بەو مانایه نییه 
كه رەوتی جیاوازی دیكه له ناویاندا نەبێ. 
ناكرێ نه فێمینیس������م نه هی������چ رەوتێكی 
دیكەی كۆمەڵگه  به رەوشێك یان بیرێكی 
ببەسترێتەوه. لاموایه هەر چەشنه  تایبەت 
هەوڵدانێك لەو ب������وارەدا باری بونیادگەرانه 
و ئایدۆڵۆژیان������ەی لێدەكەوێت������ەوه و دەبێته 
كۆس������پێكی دیكەی كۆمەڵگه . بەڵام ئایا 
رێكخراوەكای ژنان رۆڵێكی ئەرێی هەبووە 
لە پەرەگرتنی وەها بزووتنەوەیەك؟ مامۆستا 
)مەولودی( دەڵێ: كاری رێكخراوەیی ژنان 
دەكەوێته خانەی فێمینیس������تی لیبڕال یان 
سۆسیالیستی، به مانای ئەوەی كه هەوڵی 
ئەوە دەدەن كه رۆڵ و پێگەی ژن و مافی 

یەكسانی ژنان مسۆگەر بكەن. بۆ نموونە 
لە كوردستانی ئێران ئەو بزووتنەوه لهدوای 
س������ەرهەڵدانی رەوتی چاكسازی ناسراو به 
2ی جۆزەردان)1376 ی هەتاوی-1997ی 
زایین������ی( پەرەی گرت������وو ژنانی كوردیش 
هاوهەن������گاو لەگەڵ ئەو رەوت������ه توانیویانه 
دەور بگێڕن. هەڵبەت جیاوازی كۆمەڵگەی 
كوردی لەگ������ەڵ ناوەندێكی وەكو تاران كه 
لەوێ������دا ژنان زۆرتر كاری������ان كرد و بەهێزتر 
سەلماندووه،  بۆخۆیان  چالاكیان 
و  بە ر هە

بۆنەش������ەوه دی������اره ژنانی ك������ورد لەگەڵ 
ب������وون. یەكێكیش  گرفتی زۆرتر روبەڕوو 
ل������ه چالاكیەكان������ی ژنانی ك������ورد بواری 
فەرهەنگی و كۆمەڵایەتی بووه. وەك كاری 
رۆژنامەگەری، پێكهێنانی ئەنجومەنەكانی 
مەدەنی ژنان بەتایبەت له بواری پاراستنی 
ژینگ������ه و یارمەتیەكان������ی كۆمەڵایەتی و 
ت������اد. خاتوو )رێواس(یش دەڵێ: تائێس������تا 
نییە  قوتابخانەیەكمان  هیچ  لەكوردس������تان 
بەن������اوی قوتابخان������ەی فێمینیزمی یاخود 
لێرەو  تەنیا  فێمینیس������تی  خەس������ڵەتەكانی 
لەوێ قس������ەو باس������ی هەندێك كەسە. واتە 
ئەوانەی ئیش بۆ مافەكانی ژنان دەكەن چ 
ئەو رێكخراوانەی كە حزبین یاخود ناحزبی 
یاخود ئەو رێكخراوانەی كە نێودەوڵەتیشن، 
هیچ لەمانە خاوەنی بیروباوەڕی فێمینیزمی 
نین، چونكە هی������چ یەكێك لەم رێكخراوانە 
خاوەنی فەلسەفەی دیاریكراوی خۆیان نین. 
لە رووی فیكرییەوە ناڕێكوپێكن جۆرێك لە 
ئیش������كردنی هەڕەمەكیان پێوە دیارە. هەتا 
كۆی رێكخراو چالاكوانەكانی مافی ژنان 
كۆنەبنەوە و لەسەر پڕۆگرامێكی دیاریكراو 
خۆی������ان رێكنەخەن������ەوە، قوتابخانەیەك������ی 
تایبەت بە كاروباری ژن������ان دانەمەزرێنن. 
خاڵی هاوبەش نەدۆزن������ەوە ناتوانن خاوەنی 
هی������چ بزووتنەوەیەك������ی فێمینیزمی بن بۆ 
بەدەس������تهێنانی تەواوی مافە سیاسیی و 
كۆمەڵایەت������ی و ئابوورییەكان������ی تایبەت 
بەژن������ان. چونكە ئێم������ە لەكۆمەڵگەیەكی 
زۆر توندڕەوی������ن. بۆ نموون������ە رێكخراوی 
ژنانی ئیس������لامی لەگ������ەڵ ریكخراوێكی 
ژنان������ی عەلمانی رێكناكەوێت بەهۆی ئەو 
جیاوازییەوە كە هەیانە. بۆیە ناتواننین ببینە 
خاوەنی هی������چ بزووتنەوەیەكی فێمینیزمی، 
لەبەرئەمەش������ە هەركەس������ەو بە تەنیا ئیش 
دەكەین و هەركەسەمان سەر بە رێكخراوێكی 
ئەو  ناتوانین  بۆی������ە  حزبی جیاوازی������ن، 
بزووتنەوەی������ەش دروس������ت بكەی������ن. ئەو 
كێبركێیەش لەكوردستان هەیە نەگەیشتۆتە 
ئەوەی لەگەڵ پیاوان بێت، بەڵكو لەگەڵ 
ژنان خۆیانە، چونكە ئێمە لەبەدەستهێنانی 
مافە سیاسییەكان سیستەمی كۆتامان بۆ 
دانراوە، بۆیە ناچارین بكەوینە یەكتر شكاندن 
بۆئەوەی هەركەسەو هەوڵی كورسی خۆی 
بدات. هۆكاری نەگەیش������تنمان بۆ كێبركێ 
لەگ������ەڵ پیاودا ئەوەیە كۆمەڵگە تائێس������تا 
ئەوەندە متمانەی نەداوە بەئێمە بتوانین ئەو 

كێبركێیە لەگەڵ پیاواندا بكەین.

عەبدولعەزیز مەولوودی: 

دەبێ فێمینیستەكان 
مەودایان بدرێتی 

تا هەوڵی 
خۆیان بدەن بۆ 
پێشكەشكردنی 

داخوازییان



33

ژمارە )802( 
2010/10/18

كۆمەڵایەتی



34

ژمارە )802( 
2010/10/18

كۆمەڵایەتی

نازناوی ناشایستە لەسەر خێزان و 
كاریگەرییە كۆمەڵایەتییەكانی

كۆمەڵگەكانی  و  كوردی  لەكۆمەڵگەی 
و  ناووناوبان������گ  زۆرج������ار  رۆژهەڵات������دا 
نازناو)لەق������ەب( بەتایبەتیش ئەگەر ناقوڵا 
و ناشایس������تە و ناخۆش بوو، دەبێتە مایەی 
بریندابوونی هەستی مرۆڤەكان، خستنە پاڵی 
ئەو نازناوانە ك������ە رەنگە هیچ پێوەندییەكی 
بەكەس������ێتی ئ������ەو تاكەوەش ه������ەر نەبێت، 
بەڵكو وەك نازناوێك لەخێ������زان و بنەماڵەوە 
ب������ۆی مابێتەوە، ئەم نازناوان������ە مەرج نییە 
بەهۆی كاری باشەوە بن، بەڵكو هەندێكیان 
دەرەنجام������ی كار و رووداو و بەس������ەرهاتی 
خراپ������ەوە بن كە بەڕاس������تی دەبن������ە رێگر 
لەبەردەم ژیانی كۆمەڵایەتی و زۆرجاریش 
پێكهێنانی خێزان بەتایبەتیش بۆ كچان. لەم 
خراپەكانی  كۆمەڵایەتییە  لایەن������ە  راپۆرتە 
نازناو و ناولێنانی ناشایس������تە دەخەینەروو، 
هاوكات بێ تاوانی كچ لەم مەس������ەلەیەدا 

روون دەكەینەوە:
)ئاورین����گ حەمەف����ەرەج(ی فەرمانبەر 
بۆچونی وای����ە، تاكی كوردی قوربانیدەری 
ئەو نازن������اوە هەڵانەن كە هیچ پێوەندییەكی 
بەكەسێتی ئەو كەسەوە نییە بەتایبەت كچ، 
زۆرجار پرۆسەی هاوسەرگیری كچ لەسەر 
ئەو مەس������ەلەیە هەڵوەشاوەتەوە، لەخێزانێكدا 
ئەگەر باوك یان دایك یان هەر ئەندامێكی ئەو 
خێزانە كارێكی خراپ ئەنجام بدات، دەبێتە 
نازناوێكی خراپ، كە هیچ گوناهێكیشی 
نیی������ە بۆچی دەبێت ببێتە رێگر بۆ كچ یان 

هەر ئەندامێكی ئەو خێزانە.
 )ژی������وار ج������ەزا(ی قوتاب������ی زانكۆی 
سلێمانی، كۆلێژی ئەندازیاری دەڵێت: ئێمە 
وا دەڕوانی������ن كە ئەگەر كەس������ێك كارێكی 
نالەباری ك������رد، ئیدی ئەمە پ������ەروەردەی 
خێزانەكەی بەرەو ئەو ئاقارەی بردووە، بەڵام 

بیرل������ەوە ناكرێتەوە كە ت������اك كاتێك لەخێزان 
جیاوازەكانی  ش������تە  رووبەڕووی  دەردەچێت 
دەوروبەر دەبێتەوە و لەژێر كۆنترۆڵی خێزاندا 
نامێنێت، بۆی������ە دەكرێت لەژیانی رۆژانەیدا 
تووش������ی كارێكی هەڵە و خ������راپ بێتەوە، 
ئەمە چ پێوەندییەكی بە خوشك یان برا یان 
دایك و باوكەوە هەیە، لەكاتێكدا خێزانەكەیان 
دڵخ������ۆش نین بەو كارە، بۆچی دەبێت ئەوان 

باجەكەی بدەن. 
)ئ����ارام جەم����ال( وەك رووناكبی����ر و 
نووس����ەر، باس لەبیر تەسكی تاكی كورد 
دەكات، كە ئەنجامدانی كار دەرهاویشتەی 
بیركردن������ەوە و تێڕوانینی ئەو كەس������ەیە بۆ 
كارەك������ە، نەك پ������ەروەردەو پێگەی خێزانی، 
لەوكات������ەی م������رۆڤ كارێ������ك دەكات بیر 
لەكاتێكدا  ناكات������ەوە،  دەرەنجامەكانی  ل������ە 
تووشی  هەستیاردا  لەكاتێكی  خوشكەكەی 
ئەو حاڵەتە دەبێتەوە كە بۆچی براكەی ئەو 
كارە نالەبارەی كردووەو ئێس������تا كاریگەری 
لەس������ەر داهاتوو و ژیانی ئەو دەبێت؟ یاخود 
بەپێچەوانەوە كچێك هەڵەیەك دەكات، براكەی 
ببێتە گوناهبار، بۆیە با ئێمە روونتر سەیری 
دەرەنجامی كارەكان بكەین و پەیوەست نەبین 
بەناوی بنەماڵەو رەفتارو كەس������ایەتی ئەو 
خێزانە، بەڵكو تەنیا خودی كەس������ێتی ئەو 

كەسە وەربگرین و قبوڵی بكەین.
)ژی����ان والی( مامۆس����تا دەڵێ����ت: وەك 
خۆم زۆر گرنگی بەن������اوی بنەماڵە دەدەم، 
تەنان������ەت لەژیانی خ������ۆم جێبەجێم كردووە، 
چونك������ە ئێمە ل������ەم كۆمەڵگەی������ەدا دەژین 
ن������ەك كۆمەڵگەیەكی كراوە ك������ە ئەو نازناو 
و قس������انە قبوڵ نەكەن و بەهەند وەرینەگرن 
كە لەس������ەر خێزانی ئەو كەسە هەیە، ئەگەر 
لەگەڵ كوڕێكدا هاوس������ەرگیری بكەم كە 

خێزانەكەیان هەر ئەندامێكیان بێت نازناو یان 
كارێكی������ان كردبێت، وەك ب������ۆ نموونە راو و 
رووت یا دزی یا هەر كارێكی ناشایستە و 
نابەجێ، ببێتە مۆركێكی ناشیرین پێیانەوە، 
چۆن بتوانم ژیانی لەگەڵدا بەسەربەرم، ترسم 
لەقسە توندەكانی كۆمەڵگەیە، كە هەمیشە 
بەدوات������ەوە دەبن و لەداهاتوودا وەك میراتێك 

بۆ نەوەكان دەمێنێتەوە.
لەبەرامبەر هەموو ئەو بۆچونانەدا لەرووی 
لێكدان������ەوە دەروونی و كۆمەڵناس������ییەكەوە، 
خاتوو)میهرەب������ان ج������ەلال( دەڵێت: مرۆڤ 
كاری هەڵەی لێدەوەش������ێتەوە، بەو مانایەی 
بەئەنجام گەیاند  ئەگەر كارێكی خراپ������ی 
مانای ئەوە نییە دوو هێڵی راست و چەپ 
بەس������ەر هەموو ژیانی خۆی و خێزانەكەیدا 
بهێنرێت، ب������ەڵام لەم كۆمەڵگەیەدا تەنانەت 
ئەگەر باپیرەشی كارێكی كردبێت و بووبێت 
بە نازناوی ئەو خێزانە، نەوەكانی باجەكەی 
دەدەن و كاریگەردەبن پێی. مرۆڤ هەمیشە 

دەگۆڕێت و بەهەڵەكانیدا دەچێتەوە.
زیات������ر لەم لایەنەدا كچ دەبنە قوربانیدەر، 
لەكوردیدا دەڵێن: )دایك ببینە كچ بخوازە( 
ئەم پەندە راستە، بەڵام ئەگەر دایك خراپ 
بێت، مەرج نییە كچەكەش������ی بەو ش������ێوەیە 
بێت. فراوانتر بیربكەینەوە، پێدەچێت بەهۆی 
بارودۆخێك������ەوە دایكی تووش������ی هەڵەیەك 
بووبێ������ت، ئیتر ئەم������ە بووبێت������ە بەرنامە و 
كچەكەش������ی بەهەمان شێوە بێت، لەئێستادا 
پێوەندیی������ە كۆمەڵایەتییەكان فراوان بوون و 
تائێستاش هەوڵی خۆ رۆشنبیركردن دەدات، 
بۆیە هیچ كەسێك بەرپرس نییە لەكەسێتی 

كەسانی خێزان و دەوروبەر.

پاش چواردە ساڵ لە ئاوارەیی و دەردە 
غەریبی، كە هاتەوە بە تاوانێك تۆمەتباركرا

)هیوا( كە سەری خۆی هەڵگرت و رۆیشت هەژدە ساڵان بوو 
)هیوا( كە گەڕایەوە وڵات كۆمەڵێك هیوا و ئاواتی وەدینەهاتووی 
لە دڵدا هەبوو، ئومێدی ئەوەی هەبوو هیچ نەبێ بەهۆیەوە قەرەبووی 
ئەو ساڵانەی بێبەشی و مەحرومیەتی خۆی و خێزانەكەشی بكاتەوە. 
ب������ەڵام كە لە فڕۆكەخانە دابەزی هەر هێن������دەی زانی و چی وای 
پێنەچوو كە خۆی لەبەردەم بنكەی پۆلیس بینییەوە. ئەفسەرەكە زۆر 
بەڕێ������زەوە مامەڵەی لەگەڵدا ك������رد و پێیگوت: )هیوا( تۆ بەتاوانی 
ساختەكردنی بەڵگەنامەی رەسمی تۆمەتبار كراوی و لێكۆڵینەوەت 
لەگەڵ دەكەی������ن. )هیوا( ج������ارێ وەڵامی نەداب������ۆوە كە رۆژانی 
نەبوونی و مەینەتییەكانی هەژاری و رۆژە ناخۆش������ەكانی رێگەی 
هاتوونەهاتی سەفەری وەك برووسكە فیلمێك بە مێشكیدا گوزەری 
كرد. ئەو رۆژەی بەبیر هاتەوە كە بە باوكی وت: بابە چیتر بەرگەی 
ئەو ژیانە پڕ لە رەزاڵەتییە ناگرم. نە دینارێكی س������ووتام لە باخەڵ 
دایە نە كارێك هەیە بیكەم، سەری خۆم هەڵگرم و بڕۆم زۆر باشترە 
بێئیش و بێكار دانیشم، دەڵێن برسێتی رەگێكی لە هاری دایە دەترسم 
تووشی برادەری خراپ بم و ئەوانیش تووشی تاوانم كەن. بابم چاوی 
پڕ فرمێس������ك بوو سكی بە گەنجێتی من دەسووتا و خۆشی وەزعی 
زۆر باش نەبوو، كەچی زۆر ئازایانە خۆی سەر سەخت و وەك پۆڵا 
نیش������ان دەدا. حەزی نەدەكرد بڕۆم، بەڵام حەزیشی نەدەكرد رێگەم 
لێبگرێت. هەرچۆنێك بوو بەو حاڵەوە بەبێ پارە و پوول جگە لە هەزار 
دینارێكی ئەوسا هیچیترم پێنەبوو. ملی رێی هاتوو نەهاتم لەگەڵ 

قاچاخچ������ی  قاچاخچی كاك������ی  لەگ������ەڵ  ئەوها  گرت. 
ك������ە  بۆ رێكەوتب������ووم  نەفەرێكی  چەن������د  ئەگ������ەر 

م  بكە ا ید نە پ������ارەم لێوەردەگرێت نە خەمی پە
نان و مەسرەفیش������م دەبێ. منیش 
بەزیادەوە نەف������ەرم بۆی پەیداكرد 
و ئەوی������ش كردمییە ه������اوكار و 
كە  باوكم  خ������ۆی.  هاوبەش������ی 
بە جگەرە فرۆشتن  بوو  نەخۆش 
بە ه������ەر جۆرێ ب������وو خەرجی 
رۆژانەی ماڵەوەی دابین دەكرد. 
نەب������وو ئەوەندەی  باب������م  خەمی 
خەمی دوو خوش������كە جاحێلەكانم 
بووم. ه������ەر چۆنێك بوو چاوێكم 
پڕ  ب������ە دڵی  لێیاندەبوو!  ه������ەر 
لێیانكرد  خواحافیزیم  كەسەرەوە 
و رۆیش������تم و چارەنووسی خۆم 
دایە دەس������ت قەدەر. بە هەزار 
رۆژ  دەردە سەرییەوە چەندین 
و هەفتە بەڕێوە، شاخ و داخ 
ئێران  و دەشت و چۆڵەوانی 

و تۆرانمان بڕی. من لەهەموو هاوس������ەفەرەكانم گەنجتر و بچووكتر 
بووم. ئاخر تەمەنم تەنیا هەژدە س������اڵ ب������وو، هەڕەتی گەنجایەتی 
و خۆش������ی تەمەنم بوو. بەڵام نە هەس������تم بە خۆش������ی تەمەن و نە 
خۆش������ی گەنجایەتیش دەكرد. خۆش������ی چی كە ژیانت یەك پارچە 
مەینەتی و نەبوونی و ناخۆش������ی بێت. بە پتر لە سێ مانگان ئینجا 
گەیش������تینە وڵاتی یۆنان. ساڵێكیش لەوێ مانەوە، بە بەڵگەنامەی 
ناسنامە و وڵاتنامەی ناوی كەسێكی خوازراوەوە خۆمان ئامادە كرد 
كە بچینە وڵاتێكی ئەوروپی. خۆم������ان لەناو كامیۆنێكی گەورە و 
درێژ حەش������اردا، ئای چ رەزاڵتێك بوو خودایە، شانزە كاتژمێر لەناو 
شتوومەكان بە پشوو س������واری قەرەپەستانێ و خۆ دانە پاڵ یەكەوە 
قەتیس بكرێت و بەن������د بیت، كوڕە هەر وەخت بوو بخنكێین، بۆ بڕە 
هەوایەك س������وێمان دەبۆوە، كامیۆن كەپ������س و هەوا بڕو بێ كوون و 
كەلێن بوو، ب������ە نۆرە هەموو ئەوانەی لەناو كامیۆنەكە بووین بەنۆرە 
دەممان دەخس������تە سەر ئەو كونەی كە ئەو كەمە هەواییەی لێدەهاتە 
ژوورەوە. هەتا گەیش������تینە شوێنی مەبەست وەخت بوو هەڵبترۆقین. 
لەوێش س������اڵەهای ساڵ چاوەڕێ بووم تا هەق و هقوقێكیان داینێ. 
ئیتر دەس������تم بە كار كردن كرد و ش������ەو و رۆژ خۆم ماندوو دەكرد تا 
بتوانم بڕە پارەیەك بۆ ماڵەوە بنێرمەوە، باوكم چیتر بەو نەخۆشییەوە 
كار ن������ەكات. زۆرم كەیف بەوە دەهات ك������ە پارەكانم بۆیان دەناردەوە 
و بابم و دایكم دەیانگوت بەس������ە كوڕم چیت������ر پارەمان بۆ مەنێرەوە 
ئێستا لە خودای بەزیاد بێت لە هیچمان كەم نییە بەو بڕە پارەییەی 
ك������ە بۆت ناردووین گوزەرانمان باش������بووە.. )هیوا( لەو خەیاڵاتانەدا 
ب������وو كە ئەفس������ەرەكە بانگی كرد و ئاگاداری ك������ردەوە كە وەڵامی 
پرس������یارەكانی بداتەوە. دوای ئەو ئاگادار كردنەوەیەی ئەفسەرەكە، 
هیوا زنجیرەی یادەوەرییەكانی پچڕا، ئاوڕێكی لە ئەفسەرەكە دایەوە 
و پێیگوت: كاكە من بەڵگەنامەم ساختە نەكردووە بۆ ئەوەی تاوانێك 
بك������ەم، ئەو بەڵگەنامانەم بەناوی خۆم������ەوە وەرگرتووە بۆ ئەوەی لە 
وڵاتێكی ئەوروپی وەربگیرێم و بحەوێمەوە. بەخۆش������م دەرمنەهێناوە. 
ك������ە گوفتاری وەرگیرا بردیانە لای دادوەر و ئەویش بڕیاریدا دوانزە 
رۆژ بەند بكرێت. هیوا خەریكبوو ش������ێت دەبوو، دەیگوت: بابە ئاخر 
من چواردە س������اڵە ئاوارە و غەریب بووم هەر هیچ نا با دوو س������ێ 
رۆژان بچووبامایەوە لای كەس و كارم. لە هەمووش������ی ناخۆش������تر 
هیوا ش������ەش رۆژ بوو گیرا كەس و كاریش������ی وایاندەزانی هێش������تا 
نەگەیشتۆتەوە. بووە دە رۆژێك بە هۆی كەسێكی خێرومەندەوە خەبەر 
گەیش������تەوە ماڵیان. باوك و دایك دوای چواردەس������اڵی ئاوارەیی و 
غەریبی كە بۆ تاقە جارێكیش نەیاندیتبوو، لە بەندیخانە پێشوازییان 
لە كوڕەكەیان كرد و لە ئامێزیان گرت. هەر چۆنێك بوو بە زووترین 
كات پارێزەرێكی������ان بۆی گرت و بە دەستەبەس������ەری ئازاد كرا هەتا 
رۆژی دادگایی كردن. بەوە باش بوو پاش چوار مانگ كە پەڕاوی 
گەیش������تە دادگای تایبەتمەند دادوەرەكە س������اڵێكی حوكم دا، بەڵام 

جێبەجێكردنەكەی بۆ راگرت.

ناكرێ منداڵ بكرێتە قوربانی ململانێی 
نێوانی ژن و مێرد

منداڵ كە دیاری و نیعمەتێكی خوداییە 
و درێ������ژە پێدەری ژیان و بوون و كەینونەی 
مرۆڤ������ە، كەچی هەر ئ������ەو منداڵە رەنگە 
بكەوێت������ە دۆخێك������ەوە كە لەرووی س������ۆز 
و ئینس������انییەتەوە ببێتە مای������ەی بەزەیی 
پێهاتنەوە  ئینجا لەگەڵ ئەوەی كە جاری 
وا هەی������ە ژن و مێ������رد، كە ل������ە منداڵبوون 
وەزەحمەت دەكەون، دنیایەك مەش������ەقەت و 
دژواری ببینن، كۆڵێك پ������ارە و پول خەرج 
بك������ەن هەر بۆ ئەوەی منداڵێكیان ببێ، كە 
منداڵیش دێتە س������ەر دنی������ا بێئاگا لەوەی 
رەنگ������ە ناكۆكی نێوان دای������ك و باوكەكەی 
ببێتە هۆی س������ەر گ������ەردان بوونی . ئەمە 
دۆخێكی ئینسانی هە ست بزوێنە و دەبێ 

. هەر لەبەر ئەوەشە رێگە لە حاڵتە بگیرێت 

)فقهاء(ی یاسا هەوڵیان داوە كە ئەو جۆرە 
منداڵانە لەم جۆرە حاڵەت و دۆخانە بپارێزن 
. جاری وا هەیە كاتێك ژن و مێرد دەكەونە 
ناكۆكییەكەیان دەكێشێتە  ناكۆكییەوە و  نێو 
س������ەر تەڵاق و لێكجیابوونەوە، منداڵەكەیان 
دەكەنە ئام������رازی دژایەتی كردنی یەك . 
ئینجا ی������ا ئەوەتا ژنەك������ە منداڵەكە زەوت 
دەكات و ناهێڵ������ێ باوكەك������ە منداڵەكەیی 
بیبینێ، یان بە پێچەوانەوە، كە ئەمەش رێك 
پێچەوانەی یاس������ایە . چونكە هەر دوولای 
ناكۆك دەبێ لەوە بگەن كە سیستمێك هەیە 
لە یاس������ادا پێیدەگوترێ سیستمی گشتی 
)النظام العام( واتە ش������تێك كە پێچەوانەی 
یاس������ا و رێسای گش������تی بێت قەدەغەیە و 
رەتدەكرێت������ەوە .جا قەدەغ������ە كردنی دایك 
ی������ا باوك لە بینینی من������داڵ لە لایەن هەر 
یەكێكیان������ەوە بێت، پێچەوانەی سیس������تمی 
گشتییە و یاس������ا رێگەی پێنادات . ژن و 
مێرد ئەگەر وازیش������یان لە یەك هێنا بەڵام 
ناتوانن منداڵی������ان لە یەك قەدەغە و حەرام 
بك������ەن . ئەوە حاڵەتە رۆژانە لە دادگاكاندا 
دەبینرێت كە دایك هەبوە هەموو ش������تێكی 
ك������ردووە هەر ب������ۆ ئ������ەوەی مێردەكەی كە 
ببینێت  نەتوانێ منداڵەكەی  داوە،  تەڵاقی 
. راس������تە بەخش������ینی منداڵ بە یەكێكیان 
ب������ە پێی تەمەن و ب������ارودۆخ و كۆمەڵێك 
هۆكارەوەیە و من������داڵ چەند بچووكیش 
بێ������ت ئەوەندە دایك ماف������ی لە باوەش 
گرتنی زیاتری هەی������ە، بەڵام جاری 
واش هەیە، من������داڵ زۆریش بچووكە 
كەچی یاس������ا دایكەكە بێبەش دەكات 
لە دایەنی كردنی، ئەوەش دادگا خۆی 
و  دیاریدەكات  یاسا  بەپێی  هۆكارەكان 
هەڵدەس������ەنگێنی . جاری واش هەیە 
پیاو لە رق������ی ژنەكەی كە تەڵاقی 
داوە ی������ا لە بێویژدانی و بێبەزەیی و 
كەمتەرخەمی خۆی، یا ژنێكی تری 
هێناوە بە هاندانی ئەو ژنە تازەیەی، 
ئام������ادە نییە بژێ������وی منداڵەكەی 
بدات . لێرەدا یاس������ا بەزۆرەملێ ئەو 

ئەركە بە س������ەر ئەوە پیاوەدا دەس������ەپێنێ و 
ناچ������اری دەكات كە بژێ������وی منداڵەكەی 
ب������دات . هەموو ئەوانە ب������ۆ ئەوەیە تا وەكو 
مافی ئ������ەو منداڵە بپارێ������زرێ و، خودی 
منداڵەك������ەش لە هەر جەور و س������تەمێكی 
دای������ك وباوكی بپارێزرێ������ت چونكە منداڵ 
هەتا گەورە دەبێت ئەمانەتێكە بەسەر دایك 
و باوكییەوەیە، پێویستە هەقی ئەو ئەمانەتە 
بە جوانترین ش������ێوە بدرێت و یاس������اش وەك 
بەدیهێنەری  و  پەیوەندیی������ەكان  رێكخەری 
داد ودادپەروەری و پاراستنی مافەكان، ئەم 
ئەركە دەخاتە ئەس������تۆی دایك و باوك ئەم 
مافان������ەی منداڵیش دەپارێزێت . بۆیە زۆر 
بەلامەوە گرنگە، كە دەزگاكانی راگەیاندن 
و پارەزەرانی������ش هەوڵبدەن ئەو هوش������یارییە 
یاس������اییە لە ناو چین و توێژەكانی كۆمەڵ 
ب������ڵاو بكەنەوە كە من������داڵ ئەمانەتێكە لە 
ئەس������تۆی دایك و باوك، هەوڵنەدەن بیكەن 
بە سووتەمەنی ناكۆكییەكانیان و ستەمیان 
لێبكەن و لە مافەكانیان بێبەش������یان بكەن . 
ئەوان دەتوانن لێكجیا ببنەوە و ژیانی تازەیان 
دەستپێبكەنەوە، بەڵام ناكرێ لە منداڵەكانیان 
جیاببنەوە، ئەوان بەشێكن لە جەستەی دایك 
و ب������اوك، ئەدی لە خ������ۆڕا نەوتراوە منداڵ 

جەرگی دایك و باوكییەتی.

دادوەر : عەدنان حەسەن دەلۆ

ئەندامانی خێ������زان بە تایبەتی هەردوو 
هاوسەر دەبێ هەمیشە لە خەمی پاراستنی 
پەیوەندییە خێزانی و كۆمەڵایەتییەكانی ناو 
خێزانەكەیان بن، چونكە ئەم خەمخۆرییە 
دەبێت������ە هۆكارێكی كاریگ������ەر بۆ هێنانە 
كایەی خێزانێكی بەختەوەر و ئاس������وودە . 
بەڵام ئەم مەس������ەلەیە بەهەردوو هاوسەر 
ئەنجام دەدرێت . لێرەدا مەبەستمان زیاتر 
لە رەفتاری : یەك روویی وراستگۆیی و 
یەك جۆر مامەڵە كردن لە دەرەوەی ماڵ و 
لەناو ماڵ و هاوسەنگكردنی هەڵسوكەوت 
بەتایبەتیش  هاوس������ەر  لەگ������ەڵ  ك������ردن 
هەلسوكەوتی پیاو لەگەڵ ژنەكەی . بەو 
مانایەی لەخێزان������دا پیاوان چۆن مامەڵە 
دەكەن لەدەرەوەی ماڵیشدا هەمان بۆچوون 
و رەفتاری������ان هەبێت،نەك بەپێچەوانەوە بن 
. چونگە ه������ە ندێ لە پی������اوان، رەنگە 
رێژەش������یان زۆر بن، لە ماڵ������ەوە جۆرێ 
مامەڵە دەكەن و ل������ە دەرەوەش جۆرێكی 
تر، ئینجا بۆ تاووتوێ كردنی ئەم تەوەرە 

بۆچونی چەند كەسێكمان وەرگرتووە:
لەمەڕ ئەم رەفتارە ناجۆرەی هەندێ لە 
پیاوان كە زۆر جار كێشەی كۆمەڵایەتی 
)چ������اوان  لێدەكەوێت������ەوە  خێزانیش������ی  و 
فەخرەددین(چالاكوان لەبواری كۆمەڵگەی 
لەپیاوان  هەندێ������ك  دەڵێ������ت:  مەدەنی������دا 
بەجۆرێك لەماڵەوە مامەڵەو رەفتار دەكەن 
كاتێك لەدەرەوە دەیانبینیت،س������ەرت 
بەدەست خۆت  سوڕدەمێنێت، 
نیی������ە ل������ە خۆتەوە س������ەرت 
لەم دوو رووییە و  سووڕدەمێنی 
دەڵێی باشە ئەم پیاوانە چۆن دەتوانن 
ئ������ەو جۆرە س������یناریۆیانە ل������ەدەرەوەی 
ماڵ دروس������تبكەن؟ بەتایب������ەت لەگەڵ 
ژنەكانیان������دا، هەرگی������ز كاتێ������ك دانانێن 
بۆگفتوگۆ كردن یاخود بۆ چوونە دەرەوە 
ب������ەڵام ئامادەیی ئەوەیان تیایە بۆ كچێك 
زۆرب������ەی كاتەكانیان تەرخ������ان بكەن و 
تەنانەت پێكەوە بچنە ریستورانتێك نانێك 
بخۆن، بەڵام پیاوی وەها ئەگەر ژنەكەی 
دەهێنێتەوە  بڕوبیانو  لێبكات سەد  داوای 

وپێیدەڵێت : كاتم نییە.
بەڵام بەپێچەوانەوەی )چاوان( مامۆستا 
)رزگار ج������لال(، پێیوای������ە، كە ژنانیش 
هەمان رەفتاریان هەیە، بەڵام بەجۆرێكی 
دیكە ئەو دەڵ������ێ : زۆربەی كچ و ژنی 

ڕامانێك لەو پیاوانەی كە 

دووڕون

پیاوانێك هەن لەدەرەوە 

بەجۆرێك و لەماڵەوەش 

بەجۆرێكی دیكە 

هەڵسوكەوت دەكەن

ئێمە كاتیك لەدەرەوە دەیان بینین نایان ناسیتەوە 
ئەوەندە ماكیاژ وجوانكاری لەروخساریاندا دەكەن 
و خۆیان دەڕازێن������ەوە، لەبەرامبەردا لەماڵەوە بەو 

شێوەیە نین،لەس������ەر ئەم جوانكاری و ئارایشتگایە 
چەندین ژن و پیاو كێشەیان بۆدروست بووە، بەڵام ئەگەر پیاوێك 

لەدەرەوە سەرنجی ژنێك بدات یان بەجۆرێك باس لەجوانییەكانی ژنێك 
بكات دەبێتە خاڵێك لەسەر ئەو پیاوە هەرای لەسەر دەقەومێنن، هەر 

مەپرسە بە هیچ ناكوژێتەوە. 
بەڵام پێدەچێ )ئاشتی عەبدوڵڵا(ی نوسەر بەهمان ریتمی )چاوان( 
پیاو زیاتر خەتابار بكات و دەڵێت: دەمێكە گوێبیس������تی ئەو پیاوانە 

بووی������ن كە لەدەرەوە ب������اس لەئازادیەكانی ژنان دەكات و چەندین 
وتار و لێكۆڵینەوەیان نوس������یوە، لەناوخێزانەكەش������یدا هەنگاوێك 
لەو قس������ەنەیان نەبردۆتە پێش������ەوە، بیركردنەوەكان جیاوازن، پیاو 
لەبەرئ������ەوەی زیاتر دەچێت������ە دەرەوە و بەكارەكانی ماندوو دەبێت 

لەماڵەوە هەوڵ ئەدات پش������و بدات بێ ئەوەی گوێ بداتە ئەركی 
خێزان لەهەموو لایەنەكان������ەوە، بۆیە ژن و مناڵەكانی بێزاردەبن لێی 

لەوەڵامی ئەم بێزاریەشدا پیاوان توڕە دەبن و بەڕووی مناڵ و ژنەكەیدا 
هەڵدەچێت.یان نووس������ەرمان هەیە داوای ئازادی ژن دەكات و دەڵێت 
ئاساییە تا نیوەی ش������ەو ژنان لەدەرەوە بن،بەڵام ژنەكەی لەكونجی 

ماڵدا زیندان كردووە و بۆی نییە بێتە دەرەوە.
هۆكاری ئەم جۆرە رەفتارەی پیاوان چییە ؟

رەنگ������ە ئەو پیاوانەی كە ئەم ج������ۆرە رەفتارەش دەكەن هۆكار 
و پاس������اوی خۆیان هەبن، زۆریان هۆكارەك������ەی دەگەڕێننەوە بۆ 

ژنەكانیان بەتایبەتیش پێیان وایە هۆكاری ئەم ئیزدواجیەتیان دەگەڕێتەوە 
بۆ كاردانەوەی ژنەكانیان لەماڵەوە، لەبەرئەوەی وەك پێویس������ت گرنگیان 
پێنادەن و ئەوەی ئ������ەوان دەیخوازن جێبەجێی ناكەن، بۆیە روودەكەنە كچان 
و ژنانی دیكە، یاخود حەز لەگۆڕانكاری و كرانەوەی ژن دەكەن .ز بەڵام 
هاوكات ژنانیش پێیانوایە پیاوان ئەم جۆرە بیركردنەوانە و داخوازیانەیان بۆ 
ژنی خۆیان قبوڵ ناكەن بەڵام بۆ ئافرەتی دیكەی دەخوازن، ئەمە بۆچونی 

) ئەس������تێرە صابر(ە ئەو ئاماژە بۆ ئەوە دەكات كەوا : لەدەرەوەی ماڵ پیاو 
حەزی لەهەموو ش������تێكە بەڵام لەماڵەوە قەدەغ������ەی دەكات، ئەم دوو لایەنەی 

پیاوان بەرای من زیاتر لەو كەسانەدا رەنگی داوەتەوە كە پێشتر لەدەرەوەی وڵات 
ژیاون.

ه������ەر لەم روانگ������ەوە )ش������اناز ئ������اوات(، وەك دەروونناس������ێك رای وایە كە : 
كۆمەڵگ������ەی ك������وردی بەتایبەتی و رۆژهەڵات بەگش������تی زۆرجار ئەو راس������تییە 

. دەدركێن������ن، كە هەمیش������ە چاویان بەدوای ئافرەت و كچی جوان������ی دەرەوەی ماڵەوەیە 
هەرئەمەش دەبێتە هۆی توڕەیی ژنەكانیان، و رێگەش نادەن ئەوان ئەو جلوبەرگ و پۆش������اكانە بپۆشن، 

ئافرەتان لەرێگەی كەناڵەكانی راگەیاندنەوە چەندین مۆدیل و تازەگەری لەجلوبەرگ و ماكیاژدا دەبینن و 
حەز دەكەن وەك ئەوان بن،بەڵام هاوسەرەكانیان رازی نابن و لەبەرامبەردا بۆ ئافرەتی دیكە بەلایانەوە پەسەند 

و دڵگیرە، بۆیە چەندین خوێندنەوەی جیاوازیان لەلادروست دەبێت.
هاوكات كچانیش لەكاتی پرۆس������ەی هاوسەرگیریدا، ئەم بابەتە بەهەند وەردەگرن و دەیكەنە 

خاڵ������ی گفتوگۆ كردن لەگ������ەڵ بەرامبەردا، پێیانوایە ئ������ەوەی لەدەرەوەی 
ماڵ قبوڵی بكات دەبێت بۆ خێزاكەش������ی بەو ش������ێوەیە بێت،ئەگەرنا 

بەكەسێكی دڵ پیس������ی لەقەڵەم ئەدەن، هەرچەندە، بینیومانە 
لەدوای هاوس������ەرگیری ئەو راستییە دەركەوتووە و 

بۆچونەكان پێچەوانە بوونەتەوە. 

خۆشەویستی وەك غەریزەیەكی مرۆڤ، 
لەبەرامبەر كەس������انی نزیك و ئازیزدا بوونی 
هەیە، دەربڕینی خۆشەویس������تی لەكەسێكەوە بۆ 
یەكێكی تر جیاوازی هەیە، بۆ هەموو كەسێكیش 
نێ������وان دوو كەس  دەرنابڕدرێت. خۆشەویس������تی 
لەسەر بنەمایەك دەبێت، لەنێوان كوڕ و كچدا بۆ 
پرۆسەی هاوس������ەرگیرییە، لەم پرۆسەدا كەسێك 
دەبێتە رێگر بۆ ئەنجامدانی هاوس������ەرگیریەكە، 
بەڵام بۆ خۆشەویس������تی هیچ ك������ەس ناتوانێت 
پێش������گیری لێبكات، ئەگەر ئەو دوو كەس������ە 
خۆشەویس������تییەكی پتەویان هەبێت لەدوای 
هەموو ناخۆشییەكاندا، دەرەنجامێكی باش 

بەویستی خۆیان دروست دەبێت.

دووركەوتنەوەی من و بڕیار
دایك������م كەس������ێكی زۆر دڵ������رەق ب������وو 
لەبەرامبەر خۆشەویس������تی من و بڕیاردا، 
قسەدەكەم  بەتەلەفۆن  بیزانیایە  هەركاتێك 
ئەگ������ەر ئەویش نەبوایە، ت������وڕە دەبوو. 
بڕیار هاوڕێی براك������ەم بوو، بۆچەند 
زۆری  هاتووچۆیەك������ی  س������اڵێك 
دەكردین، لەمەوە خۆشەویستی و 
پێوەندیمان دروست بوو، تا ئەو 
ت������ەی  كا

زەماوەندی 
من و 
بڕیار چۆن 
رێكخرا 

ئا: ناسك سەعید 

هات������ە داوام، ماڵەوەم������ان بێئاگابوون لەو 
پێوەندیەم������ان، ماڵ������ی باوك������م خەریكی 
نۆژەنكردن������ەوەی خانوو بوون، بەم هۆیەوە 
بڕی������ار لەگ������ەڵ براكانم������دا كاری دەكرد 
و رێكدەك������ەوت كە بەش������ەویش لەماڵمان 

دەمایەوە. 
بەم ش������ێوەیە تا دەهات نزیكتر دەبۆوە، 
بەڵام هەرگیز دایكم دانی خێری پیانەدەنا. 
هەرلەوكاتەدا بوو كە لەیەكێك لەدەزگاكانی 
ب������ووم بەكارمەند،  راگەیاندن دامەزرام و 
پاش ماوەیەكی كەم لەوێ كەسێكم ناسی 
بەناوی هیوا، ك������ە خەڵكی رانیە بوو، تا 
بڵێیت كوڕێكی جوان و سەرنجڕاكێش بوو، 
بەڵام هیچ هەستێكم بۆی نەبوو، چونكە 
پێوەندیم لەگەڵ بڕیار هەبوو، رۆژانە هیوا 
بەهەر هۆیەك بوای������ە دەهاتە ژوورەكەم و 
دەكەوتە قسەكردن، تا رۆژێك نهێنی خۆی 
دركاند و وتی دەمەوێت بێمە داوات، لەوێ 
بەبێ هیچ بیركردنەوەیەك وتم ناتوانم رازی 
بم، بەڵام پێم نەوت كە لەگەڵ كەس������ێكی 
دیكە پێوەندیم هەی������ە. ئەو رۆژە بێدەنگ 
ب������ۆ رۆژەكانی دیكە بەكەس������ێكی  بوو، 
ت������ری هاوڕێمی وت بەهەمان ش������ێوە پێم 
راگەیان������د رازی نابم. هیوا بێئومێد نەبوو 
لەوەڵامەكانی م������ن، بەڵكو خۆی و دوو 
هاوڕێی هاتنە ماڵم������ان، دایكم كە بینی 
و دواتر پرس������یاریان كرد دەستبەجێ رازی 
بوون، دایكم زان������ی پێم خۆش نییە، وتی 
دەبێت بڕیار لەبیر خ������ۆت بەریتەوە، هیوا 
كوڕێكی باش������ە و خێزانێكی دەوڵەمەندن، 
بەختەوەری  دەوڵەمەندی  وایدەزانی  دایكم 
و خۆشەویس������تی دروست دەكات، لەگەڵ 
ئەوەشدا بەردەوام بڕیار ماڵەوەیانی دەنارد، 
تا دەرئەنجام لەماڵماندا بوو بەناخۆشی و 

وتیان دەبێت شوو بەهیوا بكەیت.
منیش نەمدەزانی چ������ی بكەم، چەند 
جار وتم خۆم دەس������ووتێنم، دوایی پەشیمان 
دەبووم������ەوە، بۆی������ە بەناچ������اری بڕیاری 

شوكردنم بەهیوا دا.
بیستنی هەواڵی بڕیار

ئەو رۆژەی كە نیش������انەكردنی من بوو، 
بڕیاریش رۆیشت بۆ دەرەوەی وڵات، هیچ 
هەستم نەدەكرد كە ئەمڕۆ پێدەنێمە ژیانێكی 
خۆش������یەوە، بەپێچەوانەوە زۆر نارحەت و 
غەمگین بووم، بۆئەم هاوسەرگیریە بڕیار 
كە زانی هیچ چارم نەماوە خۆی پێی وتم 
دەبێت شوو بەهیوا بكەیت و منیش دەڕۆم 

بۆ دەرەوەی وڵات.

هاوس������ەرگیری  مەراس������یمی  هەموو 
تەواوبوو، هیچ هەواڵێكی بڕیارم نەدەزانی، 
هەرئەوكات������ەی گواس������ترامەوە هیوا وتی 
دەبێ������ت واز ل������ەكاری راگەیاندن بهێنیت، 
لەدوای چەندین شەڕ و ئاژاوە دواتر رازی 

بووم كە واز لەراگەیاندن بهێنم. 
راس������تە بەجەس������تە لەلای هیوا بووم، 
بەڵام ب������ە روح هەرلای بڕیاربووم، چونكە 
بێئەندازە بڕیارم خۆشدەویست، دوای سێ 
س������اڵ لەرۆیشتنی بڕیار، هیچ هەواڵێكی 
بڕی������ارم نەدەزانی، بڕیاریش تەلەفۆنی بۆ 
نەدەك������ردم، تا رۆژێك براك������ەم تەلەفۆنی 
بۆ ك������ردم و پێم وت توخوا بەراس������ت پێم 
بڵێ هیچ هەواڵی بڕیار دەزانی؟ لەپێشدا 
وتی نازانم، دوایی زۆرم لێكرد وتی بەڵێ 
دەزانم و چەند جار تەلەفۆنی بۆ كردووم. 
بەتكایەكی زۆر تا ژمارەی مۆبایلەكەی 
دامێ و دەس������تەبەجێ تەلەفۆنم بۆ كرد، 
ك������ە وەڵامی دامەوە پێی وتم تەلەفۆنم بۆ 
مەكە با هاوس������ەرەكەت نەزانێت و كێشەت 

بۆ دروست نەبێت. 
ل������ەو رۆژەوە پێوەندیم بەبڕیارەوە  ئیتر 
دەكرد، وام لێهات تەواو هیوام پشتگوێ 
خست، لەس������ەر ئەم مەس������ەلەیە لای 
دایكم ش������كاتی لێك������ردم، بەڵام هیچ 
گوێ������م پێنەدا. بەبڕی������ارم وت ئەگەر 
داوای جیابوون������ەوە بك������ەم، دەتوانی 
بێیتەوە بۆ كوردستان و داوام بكەیت، 
وتی ئەگەر تۆ ئ������ەوە بكەیت، ئەی 
چۆن نایەمەوە، بەڵام هەرگیز كاری 
وامەكە لەوانەیە هاوسەرەكەت بزانێت و 
بتكوژێت كە تائێستا پێوەندیت بەمنەوە 
نەیدەزانی بۆچی  هەیە، چونكە هیوا 
پشتگوێم خستووە، هەروا هەستی دەكرد 

كە بێتاقەتم. بۆ ئەمە بەرنامەم دانا و هەر 
رۆژەی بیانویەكم بەهیوا دەگرت، ئەویش 
لەبەرئەوەی زۆری خۆشدەویستم هەمووی 
جێبەجێ دەكرد، تا رۆژێك دركاندم و وتم 

تۆم خۆش ناوێت دەمەوێت جیاببینەوە.
جیابوونەوەی من و هیوا

هی������وا زۆری پێناخ������ۆش ب������وو، بەڵام 
كوڕێكی زیرەك بوو هەرزوو زانی پێوەندیم 
دروس������ت كردۆتەوە، بۆیە پێی وتم منیش 
رازیم جیاببینەوە، ئەمە دواقس������ەی من و 
هیوا ب������وو. هەر ئ������ەو رۆژە بەبڕیارم وت 
و ئەویش لای خۆی������ەوە كاری هاتنەوەی 
رێكخس������ت، راس������تە بۆماوەی سێ ساڵ 
لای هیوا بووم، بەڵام بەدزی هیواوە شتم 

بەكاردەهێن������ا بۆئەوەی مناڵم������ان نەبێت. 
مەسەلەی جیابوونەوەمان دوای شەڕێكی 
زۆر لەگەڵ دایك������م كۆتاییم پێهێنا، پاش 
ماوەیەك بڕیار لەدەرەوەی وڵات گەڕایەوە، 
لەگ������ەڵ هاتنەوەی هاتە داوام، ماڵەوەمان 
ب������وون، هەرچەند  رازی  لەدایك������م  جگە 
براك������ەم زوو ئەمەی دەزان������ی، بۆیە ئێمە 
و  ئەنجام������دا  خۆم������ان  هاوس������ەرگیری 

ر دوای هەش������ت مانگ  ی������ا بڕ
تەواو  بۆ  كارەكانی 
ك������ردم و چوومە 

دەرەوەی وڵات.

پێوەندی كۆمەڵایەتی نێوان 
بووك و خەسوو چۆنە؟

ئا: ناسك سەعید 

پێوەندیی������ە  دروس������تكردنی 
كۆمەڵایەتییەكان پێناچێت بەویستی 
خۆمان بێ������ت، بەڵكو بەدەر لەهەموو 
حاڵەتە خ������وازراوەكان ئ������ەوەی دێتە 
پێش������مان كە ناچارین ئەو پێوەندیانە 
دروس������ت بكەین، بۆ نموونە پێوەندی 
بووك و خەسوو،  نێوان  كۆمەڵایەتی 
كە ئەم پێوەندی������ە تاچەند هەوڵدراوە 
وەربگرێت؟  ئاسایی  چوارچێوەیەكی 
دەبینین خەس������وو بەجۆرێكی جیاواز 
لەكاتێكدا  دەكات  ب������ووك  س������ەیری 
ئەگەر بەولایەنەدا س������ەیری بكەین، 
بووك هۆكارێكە بۆ دروس������تكردن و 
برەودان������ی ماڵی كوڕەك������ەی، بەڵام 
لەدیوەكەی دیكەوە سەیری دەكات و 
پێیوایەم كوڕەكەی لێ زەوت دەكات، 
هەرچەن������دە ئەم پێوەندیە لەئێس������تادا 
رەنگێكی تری وەرگرتووە، بۆ روونتر 
قسەكردن لەسەر ئەم تەوەرە بۆچوونی 

چەند كەسێكمان وەرگرتووە:
نازانم بۆ هێشتا كە كچین ترسمان 
لەخەس������وو هەی������ەو وەك كەس������ێكی 
خۆشەویس������ت نایەت������ە بەرچاومان و 
لەه������ەر زووەوە رازی نی������ن ب������ەوەی 
لەگەڵی������دا بژین، ئەم������ە بۆچوونی 
)چراخان جوامێر(ی چالاك لەبواری 
رێكخ������راوی مەدەنی������دا دەڵێت: ئەم 
بۆچوون������ە هی پێش������ینەی دایك و 
خوشكی گەورەمانە بۆمان ماوەوتەوە 
كە بینیومانە ئەوان چەندە گیرۆدەبوون 
خەس������ووەوە  كارەكان������ی  بەدەس������ت 
ماوەتەوە،  لەزهنیان������دا  تائێس������تاش 
پێدەچێت خۆش������یان بەدەر نەبووبێتن 
ناخۆشیەی كەلەنێوانیاندا  و  لەو رق 
دروس������ت بووە، بەڵام هەر قسەكانی 

خەسوو بەزیندوویی دەمێنێتەوە. 
بەش������ێك لەقس������ەكانی )چراخان( 
ئەحم������ەد(ی  )گ������ۆران  لەلای������ەن 
ناوەندییەوە پشتگیری  مامۆس������تای 
لێدەكرێ������ت و باس ل������ەوەدە كات: كە 
گلەیی  ئەوەندەی  خۆیاندا  لەخێزانی 
لەبراژنەكان������ی دەكات كەمتر گلەیی 
پێیوایە ئەگەرچی  لەدایكی دەكات، 

بووك قس������ە ب������كات و هەڵەش بێت، 
هاوس������ەرەكانیان  لەلای������ەن  ب������ەڵام 
قس������ەكانیان  و  دەكرێن  پش������تگیری 
بەهەن������د وەردەگیرێت و لەبەرامبەردا 
لێرەدا  دەزانرێت،  بەگوناهب������ار  دایك 
ئەوەندەی گوێ لەژنەكانیان دەگیرێت 
گ������وێ لەقس������ەی دایكی������ان ناگرن 
راستیش������دابێت.  لەوپ������ەڕی  ئەگەر 
راموایە پەس������ەند نەكردنی ئەو دوو 
كەسە جۆرێك لەئیرەیی بردنی تێدایە، 
خەسوو لەبەرئەوەی لەتەمەنی خۆیدا 
لەوانەیە ژیانی بەو شێوەیە نەبووبێت، 
یاخود بووك وابیردەكاتەوە كە خەسوو 
دەبێت وەك دایكی نازی بكێش������تێت، 
بێگوم������ان ئەم������ەش زۆر بەدەگمەن 
روودەدات، لەئاكام������دا لێی������ان دەبێتە 

ناخۆشی.
فەخری������ە صالح چ������الاك لەبواری 
ئافرەت������ان، رای وایە كە لەئێس������تادا 
هەرچۆن پێوەندیە كۆمەڵایەتییەكانی 
دیكە گ������ۆڕاون، پێوەندی نێوان بووك 
و خەس������ووش گۆڕاوە، خەسوو هەیە 
ئەوەندەی لەگ������ەڵ بووكەكەی رێكە 
وانییە، ئەمەش  لەگەڵ كوڕەك������ەی 
بۆ ئەوە دەگەڕێتەوە كە بەتێپەڕبوونی 
دەبێت  داهات������وو كاتێك  نەوەی  كات 
گەنجتردایەو  لەتەمەنێكی  بەخەسوو 
دەیەوێت ئەوەی لەگەڵ خۆیدا كراوە 
نەیكات، لەلایەكی  بووكەیدا  لەگەڵ 
دیكەوە لەئەمڕۆدا بیركردنەوەی كچ 
جیاوازت������رە بەهەمان ش������ێوە دەیەوێت 
ئ������ەو پێوەندیە پتەوتر بكات و نزیكتر 
بێت لەماڵ������ە خەزورانی، ئەگەرچی 
لەبەر بەرژەوەندی خۆیدا بێت، كاتێك 
خەسوو بیردەكاتەوە بەهەموو شێوەیەك 
و  م������اددی  هاوكاری  بووكەك������ەی 
مەعنەوی كوڕەكەی دەكات ئەمیش 
هەوڵ دەدات لایەنگری بكات، ئەمەش 

بۆ سوودی هەردوولا دەگەڕێتەوە.
كاتێك بپرسین ئایا پێوەندی بووك و 
ئاستێكدابووە؟  لەچ  لەپێشدا  خەسوو 
ئەگەر ئەم پرس������یارە ئاراستەی ژنێك 
بكەی������ن كە خاوەنی چەن������د بووكێك 

بێت لەوەڵامدا تانەو تەش������ەر هەرلە 
بووكەكان������ی دەدات، هەروەك) رەعنا 
خ������ان( دەڵێ������ت: هەرگیز خەس������ووم 
بچووكترین  ئاگاداری  نەیهێش������تووە 
نهێنی ئەو ماڵە ب������م، بەجیا هەموو 
شتێكی بەكوڕەكەی دەوت و بەمنی 
ب������ۆ ئەوە  ن������ەدەوت، هۆكارەك������ەی 
دەگەڕێنمەوە كە ئێم������ە ژن بەژنمان 
بوایە  بەویس������تی خەسووم  پێكرابوو، 
هەموو ش������تێكی باش بۆ كچەكەی 
بكرای������ە، ب������ەڵام بۆ م������ن نەكرایە، 
زۆرجار منیش تووش������ی ئەو حاڵەتە 
دەبمەوە، بەڵام ه������ەوڵ دەدەم وانەبم، 
ئەگ������ەر بووكەكانم باش بن لەگەڵمدا 
و خراپەیەك بكەن چاوم هەر خراپەكە 
دەبینێت، خۆشم نازانم بۆچی ئێمەی 

ژنان بەو جۆرەین؟
باس  نەجات(  )هی������وا  دەروونناس 
لەو پێوەندی������ە كۆمەڵایەتییە دەكات 
كە تاچەند كاریگەری لەسەر لایەنی 
دەروون������ی هەی������ە، دەبینی������ن ئەگەر 
پێوەندی بووك و خەسوو لەئاستێكی 
باش������دا نەبێت هەمیشە هەوڵ دەدات 
ئاگاداری پێوەندی نێوان هاوس������ەر و 
خەسووی بێت و ترسی هەیە لەوەی 
نەوەك رۆژێك لەدژی ئەم قسەیەكی 
هەبێت، بەهەمان ش������ێوە خەس������ووش 
ئەو ترس������ەی هەیە ن������ەوەك بووكەی 
پێوەن������دی  لێب������كات و  كوڕەك������ەی 
هەرچەندە  بپچڕێنێ������ت،  لەگەڵی������دا 
لەئێستادا شێوەیەكی تری وەرگرتووە 
بەه������ۆی ئەوەی ب������ووك توانیویەتی 
س������ەرچاوەیەكی ئاب������ووری بێ������ت و 
هاوكات ه������اوكاری ك������وڕ و ماڵی 
خ������ەزووری بكات، زۆرج������ار خراپی 
لەخەس������وو  كۆمەڵایەتی  پێوەن������دی 
دەردەچێ������ت و لەگەڵ دش������یدا)دژ(
یدا دروس������تی دەبێت. بەهۆی باشی 
ئاس������تی ئاب������ووری و پێكەوەنان������ی 
ماڵێكی جی������اواز، و دووری لەماڵی 
خەس������وو لەئێس������تادا ئەو ناكۆكی و 
ناخۆش������یەی پێش������تر هەبووە، بەرەو 

نەمان و لاوازبوون دەچێت.

رووخساری 
جوان و 
بوونی پارە 
خۆشبەختی 
دروستدەكات؟

)گەش������او عباس( وەك قوتابیەكی زانكۆی گەشەپێدانی مرۆیی، 
جۆری بیركردنەوەی كچانی نێو زانكۆمان بۆ بەیان بكات و لە پێوەند 
بەم باس������ەوە دەڵێت: لەناو زانكۆدا ئ������ەوەی گرنگە لای كچان ئەوەیە 
دەبێت ئەو كوڕەی وەك) دۆستێك � كەپڵێك( هەڵیدەبژێرێت، لەرووخساردا 
جوان و س������ەرنجڕاكێش بێت و لەباری ئابووریشدا خاوەن ئابوورییەكی 
ب������ەرز بێت، ئەمەش بۆ هەموو كەس رێناكەوێت، بەڵام كوڕانیش ئەوە 
بەهەن������د وەردەگرن كە كچان جوان و دیار بن، نموونەی ئەو كەس������انە 
لەدوای هاوس������ەرگیریەكەدا دەركەوتووە كە تاچەند لێكتێگەیشتن و 
خۆشەویستی لەنێوانیاندا هەیە و توانیویانە ببنە نموونەی 

خێزانی بەختەوەر.

جوان������ی و دەوڵەمەن������دی زۆرج������ار بوونەت������ە 
بنەمایەكی سەرەكی بۆ هاوسەرگیریی، چونكە 
زۆرێ������ك لەكچ������ان ئاواتەخوازن ك������وڕان ئەم دوو 
خاڵەیان تێدا هەبێت، ئەگەر ئەو دوو داواكارییەیان 
بۆنەهێننەج������ێ، ئەوا بە نەخێر وەڵامیان دەدەنەوە. 
ئەو ج������ۆرە كچان������ە پێیانوایە كە خۆش������بەختی 
لەپارە و رووخس������اری جواندایە. لێ������رەوە دەكرێت 
بپرسین بۆچی كچان هەمیشە بەدوای كوڕێكدا 
دەگەڕێ������ن كە یەكێ������ك ل������ەو دوو داواكارییەیان 
تێدابێت و گرنگی بەلایەنی رۆش������نبیری نادەن؟ 
ئای������ا كوڕانیش بەهەمان ش������ێوە بیردەكەنەوە؟ لەم 
ئانەدا تاچەند ه������ەردوو رەگ������ەز توانیویانە لەو 
هەڵبژاردنەیاندا خۆش������بەختی دەستەبەربكەن؟ بۆ 
وەرگرتنی بۆچونی هەردوو رەگەز، لەس������ەر ئەم 

تەوەرە ئەم راپۆرتەمان سازكرد...

)گەش������او( بۆچوونەكەی  لەبەرامبەر 
دا، )كاردۆ عومەر(ی������ش وەك قوتاب������ی 
زانك������ۆ، باس ل������ەوە دەكات كە: لەزانكۆ 
و پەیمانگاكان������دا، كچ������ان زۆر گرنگی 
بەكوڕی جوان و بەتایبەت خاوەن سەروەت 
و س������امان دەدەن، هەمیش������ە ئەو كوڕانە 
زیاتر لەلایەن كچانەوە هاوڕێیەتی دەكرێن، 
هەرچەندە كوڕانیش ئەوە دەزانن كە كچان 
دەوڵەمەندییە خۆیان  یاخود  لەبەر جوانی 
لێنزیك دەكەنەوە، گرنگی بەكوڕێك نادەن 
كە رۆش������نبیر یاخود زی������رەك بێت، بەڵام 
سەرنجڕاكێش������ترە  زیاتر  كچ  لەبەرئەوەی 
تا كوڕ، بۆی������ە زۆرجار ئەو كوڕانەی كە 
جوانن بەهەمان شێوە بەدوای كچی جواندا 

دەگەڕێن و پەسەندیان دەكەن.
بۆچوونەكان چ ه������ی كچان بێ و چ 
كوڕانیش بێ لەمەڕ ئەم پرس������ە جیاوازن، 
وال������ی( پێچەوانەی  بۆی������ە )ژینۆ  هەر 
ه������ەردوو قوتابی )گەش������او و كاردۆ (
ئام������اژە بۆ ئ������ەوە دەكات كە: مەرج نییە 
هەم������وو كچێ������ك گرنگ������ی بەجوانی و 
دەوڵەمەن������دی كوڕ ب������دات، بەپێچەوانەوە 
هەندێك ك������چ بیركردنەوەی������ان جیاوازە و 
خۆشەویستی و بوونی متمانە لەنێوانیاندا 
خاڵێكی جەوهەرییە و پشتی پێدەبەستن، 
لەس������ەرەتای هاوس������ەرگیریدا كچان وەك 
نەریتێك داوای ئاڵتون و ماڵی جیا دەكەن، 
ب������ەلام هاوكات داوای ئەوەیان لێدەكەن كە 
دڵپیس و رەزیل نەبن، كەواتە ئەوە دەزانن 
كە خۆشبەختی لەرووخس������ارو پارەدانییە 
و تەنانەت بەش������ێوەیەكی رەه������ا ناتوانێت 

دروستشیان بكات.
دەڵێن كاس������ەی پڕ ئاش������تی ماڵە، ئەم 
پەندە )ش������ۆخان عەبدوڵڵا (بۆ پاڵپشتی 
قس������ەكانی خۆی دەیهێنێتەوە و پێیوایە: 
ئ������ەو خێزانان������ەی دەوڵەمەن������دن زیات������ر 
خۆشبەخترن لەخێزانە هەژارەكان، چونكە 
بەدەس������ت نەبوونیەوە گی������رۆدە نەبوون و 
گرفتەكان������ی ژیان ناڕەحەتی������ان ناكات، 
ب������ەڵام خێزانە ه������ەژارەكان زۆرجار لەبەر 
بی������ر لەژیانی  گرفت و ناخۆش������ییەكان 
خۆی������ان ناكەن������ەوە، تەنانەت بەویس������تی 
خۆیان خواردن ناخۆن و پۆش������اكی جوان 
ناكڕن، بۆیە كچانیش هەوڵ دەدەن ش������وو 
بەك������وڕی دەوڵەمەند بكەن، ئینجا ئەگەر 
جوانیش بێت باشترە. زۆرێك لەكچی جوان 
دەبینین شووی بەكەسێك كردووە كە وەك 

خۆی نیی������ە و هاوكوفی ئەو نییە، بەڵام 
لەبەرئەوەی س������ەروەت و سامانی هەیە، 

قبوڵی دەكات. 
بۆئەوە  ئاماژە  توێژەرانی كۆمەڵایەتی 
دەكەن كە لەئێستادا لەهاوسەرگیریدا وەك 
مۆدێلێك������ی لێهاتووە كە دەبێت لانی كەم 
كوڕان ماڵێكی باش و ئاڵتونێكی زۆر بۆ 
كچان بكەن، بەبێ ئەوەی هەس������ت بەوە 
بكەن كە ئەگەر توانای دارایی باش نەبێت 
چۆن دەتوانێت لەدواییدا ژیانێكی ئاسوودە 
فەراهەم بكات، لەگەڵ ئەمانەشدا مەرج 
نییە هەموو كچێك بەوشێوەیە بێت، بەڵكو 
گرنگی بەلایەنی رۆش������نبیری و ئاكاری 
كوڕەك������ە دەدات و هەوڵ������دەدات لەكاتی 
پێكەوەنان������ی خێزانەكەیان������دا هاوكارێكی 
باش بێت، چونكە تێ������دەگات لەوەی كە 

ئەوە  تووش������ی لەدوایی������دا  خۆیانن 
ی  ی������ی كێش������ە ا ر ا د

ە  و بنە ە و ناتوانن د

بەئاسوودەیی بژین.
ئ������ەم بیركردنەوان������ە لەكەس������ێكەوە بۆ 
كەس������ێكی دیكە دەگۆڕێ������ت، ئەوەی كە 
گرنگ������ە ئاماژەی پێبكرێ������ت ئەوەیە كە 
لایەنی رەوشت و ئاس������تی رۆشنبیری و 
هۆشیاری بكرێتە پێوەر بۆ هاوسەرگیری، 
نەك لایەنی ماددە و رووخس������ار، چونكە 
بەتێپەڕبوونی كات جوانی رووخسار بەرەو 
گ������ۆڕان و ش������ێوان و تێكچوون دەچێت و 
پێدەچێت سەروەت و س������امانیش بەردەوام 
نەبێت، ئەوەی دەمێنێتەوە خۆشەویستی و 
راستگۆیی و جوانییەكانی دیكەی ژیانی 

نێوان ئەو دوو كەسەیە، بۆیە 
گرنگە بەبیركردنەوەیەكەی 
دیك������ە لەم مەس������ەلەیە 
لەداهاتوو  بیر  بڕوانین و 
بكەینەوە.

گۆڕینی كەلوپەلی ناوماڵ، مۆدێلە 
یان چاولێكەرییە

بانكی  كارمەندی  حەمەرەزا،  چنور 
وەركا، ب������اس ل������ەو خەرجی������ە زۆرانە 
دەكات ك������ە ژنان دەیخەنە ئەس������تۆی 
هاوسەرەكانیان، لەكاتێكدا ئەوە دەزانن كە 
داهات و مووچەكەی چەندە، گۆڕینی 
كەلوپ������ەل تا ئەو ئەندازەی������ە گرنگە و 
پێویستە ئەگەر لەكاركەوتووبێت یاخود 
پێویس������تیەكی زۆرت پێ������ی هەبێ������ت، 
لەئێستادا لەپێویستی چۆتە دەرەوە وەك 
مۆدیلێك������ی لێهات������ووە، هەموو تاكێك 
تازەگەریە،  و  لەگۆڕان������كاری  حەزی 
كاریگەری  ئەن������دازەی  ب������ەو  ب������ەڵام 
لەس������ەر چۆنیەتی ژیان و بەڕێوەبردنی 

خەرجیەكانی خێزان نەبێت.

بۆ پشتڕاس������تكردنەوەی قس������ەكانی 
چنور)پەرژی������ن عەل������ی عومەر( وەك 
فەرمانبەری خان������ەی وەرگێڕان، باس 
لەوە دەكات: كە گۆڕینی كەلوپەل وەك 
چاولێكەری لێهات������ووە، ژنێك دەبینێت 
ماڵی هاوڕێیەكی یان كەسێكی نزیكی 
لەوپ������ەڕی مۆدێرن������ی و جوانیدایە و 
ماڵەكەی خۆی بەو چەش������نە نابینێت، 
ئەمەش دەبێتە هۆی ئەوەی كە ژنەكە 
ئەگەر بەقەرز و قیستیش بێت ماڵەكەی 
هەرچەندە  لێبكات،  ئەوان  هاوچەشنی 
ئەم������ەش بۆ هەموو كەس ناگونجێت و 
دەبێتە هۆی دروستبوونی كێشەو گرفت 
لەناو خێزاندا، چونك������ە ئەگەر ژنەكە 

ئابووریەك  خ������اوەن 

گۆڕان������كاری لەژیان������ی تاك و كۆمەڵگەدا ئاماژەی������ە بۆ زیندوێتی مرۆڤەكان ل������ەرووی دەروونەوە، 
گۆڕانكاری لەو كەلوپەلانەی لەناو ماڵ و دەزگا گش������تییەكاندا دەكرێت، دەبنە هۆی دروس������تكردنی 
كەش������وهەوایەكی لەبار بۆ ژیان و گوزەرانی ئەو كەس������انە، لەمیانەی گۆڕانكاریدا ئەوە دێتە پێش كە 
زیادەڕەویی و چاولێكەری بێتە بوون تا دەگاتە ئەو ئاستەی كە زیان بەلایەنی ماددی بگەیەنێت، ئەگەر 

نەبێت هاوس������ەرەكەی بەتەنیا ناتوانێت 
ئەو ئەركە بگرێتە ئەستۆی خۆی.

 شێرزاد بابەكر، مامۆستای سەرەتایی 
باس لەگۆڕینی كەلوپەلی ماڵ دەكات، 
ئاماژە بۆ ئەوە دەكات كە هەموو ژنێك 
بەو چەشنە نییە، بەڵكو پیاویش حەزی 
لەگۆڕینی مۆدیلی ماڵەكەی هەیە و 
دەڵێت: خۆم ح������ەز بەكڕینی كەلوپەلی 
ماڵ دەك������ەم و ژنەكەم حەزی پێناكات 
و زۆرجار ناڕازیشە لەكڕین و گۆڕینی 

كەلوپەلەكاندا، 
ش������تی  و و سر
ڤ  ۆ م������ر
یس������تی  پێو

بەگۆڕان������كاری 
هەی������ە تەنان������ەت ئەگەر 

ش������تێكی 

خاوەن ئاس������تێكی ئابووری باش نەبێت، ئەمە لەلایەك، لەلایەكی دیكەوە تاكەكان دەخوازن بەش������ێوازی 
مۆدێرن كەلوپەل و پۆشاكیان بپۆشن، ئایا ئەمە لەگەڵ مۆدێرنەدا یەك دەگرێتەوە یاخود ئەوەتا دەیانەوێت 
وەك جۆرێك لەخۆ دەرخس������تن ئەوە بنوێنن كە خ������اوەن ماڵێكی مۆدێرنن، بۆ زیاتر وەڵامدانەوەی هەموو 

پرسیارگەلانەی دروست دەبن، چەندین وەڵامی جیاوازمان لەلایەن كەسانی جوداوە دەست دەكەوێت:

سادەش بێت ئەو كاریگەریەی دەبێت.
لەئێستادا دەبینین كە وەك مۆدیلێك 
لەماڵەكان������دا كەلوپەل������ەكان بەرلەوەی 
بێگومان  لەكاربك������ەون دەگۆڕدرێ������ن، 
خەرجیەكی  داراییەوە  لەرووی  ئەمەش 
تەنی������ا  هەرچەن������دە  دەوێ������ت،  زۆری 
بەمۆدێلكردن������ی كەلوپەل������ی ماڵ������ی 
ئاستی  گەیشتۆتە  بەڵكو  نەگرتۆتەوە، 
خانوو و ئۆتۆمبێلەكان، هەروەك عومەر 
رەش������ید وەك پس������پۆریەكی ئاب������ووری 
دەڵێت: گۆڕینی خانوو و ئۆتۆمبێلەكان 
زۆرتری������ن داهات و خەرج������ی دەوێت، 
داهاتی تاكەكان لەئێستادا لەئاستێكی 
ئەوەن������دە ب������ەرزدا نییە كە بەئاس������انی 
بگۆڕدرێ������ن، بەڵام ه������ۆكار و رێگەی 
دیكە دۆزراوەتەوە بۆ ئەو مەبەس������تانە، 
وەك شێوازی قیس������ت، كاتێك خانوو و 

ئۆتۆمبێلەكان بەقیس������ت ك������ڕان، ئەوا 
كەلوپەلەكان������ی دیك������ە زۆر ئاس������ایی 
دەبنەوە، بەڵام دەبێت خێزان بەگش������تی 
ئەوە لەبەرچاو بگرێت كەدەبێت ئەوەندە 
كەلوپ������ەل بگۆڕێت ی������ان بیكڕێت كە 
كاریگەری لەس������ەر داهات و خەرجی 
ئ������ەو خێزانە نەبێت، پاش������ەكەوتی پارە 
بۆ شتی دیكە س������وودی لێ وەربگرن 
نەك ب������ۆ بەمۆدیلكردن������ی ماڵەكەی، 
چونكە هەمیشە مۆدێلەكان دەگۆڕێن. 
ئەگەر بەو چەشنە بێت دەبێت بەردەوام 
سەرقاڵی گۆڕینی كەلوپەل بین و شتە 
گرنگەكان������ی دیك������ەی ژیانمان لەبیر 

دەچێتەوە.
هاوراز صۆفی، توێژەری كۆمەڵایەتی 
ئ������ەوە روون دەكات������ەوە، ئەوەندەی وەك 
چاولێك������ەری لێهات������ووە، ئەوەندە وەك 
لایەنی دەروونی س������ەیر نەكراوە، ژنێك 
ماڵی خۆی بەراورد بەماڵە دراوس������ێ 

و هاوڕێكان������ی دەكات، ئەگەر لەرووە 
ئەگەر  بكەیت  س������ەیری  دەروونیەكەوە 
بەشوێنگۆڕكێی كەلوپەل بێت لەماڵدا، 
دەتوانرێ������ت ئ������ەو گۆڕانكاریە بكرێت، 
بەڵام هێشتا كەلوپەلێك لەكارنەكەوتووە 
یاخود كۆن نەبووە، دەگۆڕدرێت. تەنیا 
دەیگەڕێنم������ەوە بۆ لاس������اییكردنەوە و 
چاولێكەری، ژن هەیە بەردەوام بەدوای 
كەناڵی تەلەفزیۆنەوەی������ە تا بزانێت چ 
مۆدێلێك هاتووە ت������ا جێبەجێی بكات، 
بەڵام ه������ەوڵ نادات كەمێ������ك بەدوای 
زانس������ت و بەرۆش������نبیركردنی خۆیەوە 

بێت. 
پۆش������اك  بەردەوام گۆڕینی ماڵ و 
و خانوو و ئۆتۆمبێ������ل ئاماژە نییە بۆ 
رۆشنبیر بوون و لێهاتوویی ئەو كەسە، 
بەڵكو بۆ ئەوەیە كە كەس������انی دەوروبەر 
پێی بڵێن فلان كەس، كەس������ێكە لەسەر 
مۆدی������ل دەڕوات، ئەگەر هەركەس������ێك 
بەو چەش������نە بیربكاتەوە زیان بەلایەنی 
خێزانەك������ەی  و  خ������ۆی  ئاب������ووری 

دەگەیەنێت.

ئامادەگی ژن، چەندایەتی.. چۆنایەتی

ڤینۆس فایەق

س������واوە نەریتیە تێپەڕێنێ������ت و ئەمەی 
قەبووڵە؟ ئایا تا چ راددەیەك رووبەرێك 
هەیە ب������ۆ چالاكب������وون و بەتایبەت بۆ 
بڕیاردان ژن تی������ا رێگە پێدراوە؟ تا چ 
سنورێك ژنێكی چالاك دەنگی بیسراوەو 

ئامادەگی قورسایی هەیە؟ 
پرس������یارە ئەگەر  ئەم چەند  وەڵامی 
هەمەلایەنە نەبێت، بێگومان دوولایەنەیە، 
كەمەبەس������تێك جەوهەری لەپش������تەوەیە 
ئەوی������ش ملكەچكردنی ئ������ەوی دیكە 
بە باوەڕبوونی ب������ە تواناكانم وەكوو ژن، 
بۆیە باوەڕی قووڵم هەیە كەوا مومكین 
نییە لە ژێر س������ێبەری هیچ پیاوێكەوە 
ژنێكی بەهرەمەند بێتە دەرێ. هێندەش 
ژن پێویستی بەوەیە لە سێبەربوونی پیاو 
قوتاربێت، پیاویش دەبێت لە كۆیلەبوونی 
خۆی بۆ بیركردن������ەوە یەك رەهەندی و 

یەك رەگەزییەكەی رزگاری بێت. 
ئەمە پرسێكە بە توندی ئەمانبەستێتەوە 
بە یاس������اكانی مافی مرۆڤەوە، كە باس 
لە یەكس������انی و ئ������ازادی چالاكبوون و 
رادەربڕین و بەشداری راستەقینەی ژن 
دەكات لە بازنەكانی بڕیاری سیاس������ی، 
كەدەبێت بەهوش������یارییەوە و لەسەر ئەو 
بنەمایانەی س������ەرەوە مامەڵەی لەگەڵ 
بكەی������ن. هەڵبەتە لەو میانەیەش������دا بە 
جەختەوە تیش������ك دەخەمە سەر بازنەی 
مەرج  چونك������ە  سیاس������ی،  )بڕیار(ی 
پۆس������تێكی  ئەوانەی  نیی������ە هەم������وو 
خزمەتگ������وزاری حكومی و سیاس������یان 
هەبێت بڕیاردەرب������ن. هەروەك مەرجیش 
نییە بۆ ئەوەی بڕیاردەر بیت و پۆستێكی 
ب������ەرز هەبێت، رەنگە بڕی������ارە وردەكانی 
بن������ەوە زۆر كاریگەرتر ل������ە بڕیارەكانی 

سەرەوەو ببنە زەمینە بۆیان. 
ئەمانە ئەو فاكتەرانەن ئەو هەستەمان 
پێدەبەخشێ كە ژن لە گشت بوارەكانی 
ئەگەر  چونك������ە  كەمە،  كۆمەڵ������گادا 
قس������ە لە ژمارەیە ژن زۆر زۆرە، ئەگەر 
قسەش لە چۆنایەتیە ئەوە باسەكە تەواو 

جیاوازە.  

ترە وەكو چەمكی ئازادیەكان، چەمكی 
كران������ەوە و قەبوڵكردنی ئەوی دیكە بە 
چەمكی  هەروەها  جیاوازییەكانی������ەوە. 
بووێ������ری و بڕیاردان. چونكە ئیس������تا 
كێشەكە بەتەنها لە كەمی ژمارەی ژندا 
نییە لەو بوارانەدا، هەروەك مەسەلەكە لە 
ویستی ژندا نیە كە رۆڵێك لەو بوارانەدا 

بگێڕێت.
بەو پێیەی دۆخی جیهانگیری دەبێت 
ئادەمیزادەكانی  بیركردنەوەی  ئاس������ۆی 
فراوانت������ر كردبێ������ت، دەبێ������ت بە زۆری 
گۆڕیبنی،  و  تێپەڕیبێت  پێناس������ەكاندا 
گرنگترین پرسیش كە پریشكی دۆخی 
چەمكی  بەركەوت������ووە،  جیهانگی������ری 
ئازادی و یەكسانی ژنە لە كۆمەڵگادا، 
كەمەبەس������ت لەم دێڕە ئەوەیە چەندە ژن 
رەگەزی  تێڕوانینی  دەكات  چ������اوەڕێ 
بەرانبەر و كۆمەڵگا لەمەڕ ئازادییەكانی 
گۆڕانكاری بەسەردابێت، دەبێت بەهەمان 
شێوە خۆشی لە رووی دەروونی و عەقڵی 
و ئەخلاقی و مەعریفیەوە ئەو زەمینەیە 
بدۆزێتەوە كەلەسەری ئەوەستێت و بەهرە 
و تواناكانی خۆی پێ ئەخاتە خزمەت 

كۆمەڵگاوە. 
بۆیە قسەكە لەوە نیە چەند ژن كاری 
سیاس������ی و حزبی دەكەن، یان چەند ژن 
پۆستی حكومیان بەدەستەوەیە، چونكە 
چاوخش������انێك بەس������ە بۆ ئەوەی ببینین 
ئێستاكە چەند ژنی چالاكوانی بواری 
حزبی و سیاسی لە زیادبووندایە، هەروەك 
بەبەراورد لەگ������ەڵ دوێنێمان و تەنانەت 
هەنووكەی  ئەزمونی  لەگەڵ  بەبەراورد 
دراوسێكانی كوردستان دەبینین ژمارەی 
ژن ل������ە زۆرب������ەی زۆری بوارەكاندا لە 

كوردستانی ئازاددا زۆر زیادیكردووە.
ئەوەبێت،  پرسیاری جەوهەری  ئەشێ 
ئایا ئەو كۆمەڵگایەی كە هەتا ئێس������تا 
لە مەنزورێكی پیاوانەوە خۆی پێناس������ە 
ئەكاتەوەو هەر بەو نەفەس������ەش هەموو 
تا  ئایا  پێناس������ە ئەكاتەوە،  چەمكەكان 
چ راددەیەك توانیویەتی ئەو بیركردنەوە 

زۆر قس������ە ل������ەوە دەكرێ������ت گوای������ا 
ئامادەگ������ی ژن ل������ە زۆر ب������واردا زۆر 
كەم������ە یان كرچ و كاڵە، وەك بوارەكانی 
خزمەتگ������وزاری و بەتایبەت بوارەكانی 
بازنەی بڕیاری سیاس������ی. هەڵبەتە بۆ 
ئەم حاڵەت������ە خوێندن������ەوەی جۆراوجۆر 
هەیە، كە دەبێت زۆر چەمك و حاڵەتی 

تر لەبەرچاو بگرین. 
ئەش������ێ پرس������یارەكە ئەوە بێت: ئایا 
بۆچی هەمیش������ە ئەو هەستەمان هەیە 
ك������ەوا ئامادەگی و قورس������ایی ژن لەو 
بوارانەدا لە ئاس������تی تموح و خەونماندا 
نییە؟ لێرەش������دا دەبێت بپرسین، تموح و 
خەونەكانمان چین؟ ئەو ئاس������تەش چیە 
كە دەبێت ژن بیگاتێ؟ گرنگیشە بزانین 
ژن چ������ۆن و لە كوێوە خەرقی ئەو بوارە 
دەكات كە توانا و بەهرەكانی خۆی تیا 

دەبینێتەوە؟
بێگومان بۆ قس������ەكردن لە پرسێكی 
فرە رەهەندی لەمج������ۆرە هەروا بەتەنها 
لە گۆش������ەی قس������ەكردن لە خودی ژن 
و ئامادەگ������ی ناكرێ������ت، چونكە ئەمە 
پەیوەس������ت و گرێدراوی زۆر چەمكی 

دڵپیسی نێو هاوسەرەكان
 بەڵایەكە بۆخۆی 

گوڵزار ئەنوەر خاوەنی هاوس������ەرە و دەڵێت: 
پێش ئ������ەوەی بڕیاری دروس������تكردنی ژیانی 
هاوس������ەری بدەم، زۆر دەترسام كە ئەو كەسەی 
دەبێتە هاوس������ەرم، دڵی پیس بێت لێم. ئەگەر 
چیی ئێس������تاش زۆرجار لەهەندێك ش������وێن و 
سەردانی تایبەتیدا لەگەڵ هاوسەرەكەم تووشی 
ئەو حاڵەتە دەبم، بۆ نموونە ئەگەر گاڵتەیەكی 
زۆر بكەم لە میوانداری دواتر نەوچەوان دەدات 
بەیەكدا و دەڵێت پێم خۆش نییە ئەوەندە گاڵتە 
دەكەیت لەگەڵ ئەم و ئەو. هاوسەرەكەم پێیوایە 
كە ئەگەر برای خۆشی بێت من زۆر گاڵتەی 
لەگ������ەڵ نەكەم. بەپێچەوان������ەی بیركردنەوەی 
هاوس������ەرەكەمەوە زۆرم حەز لە گاڵتە كردنە، 
بۆیە زۆرجار كە پێشی دەڵێم تۆ دڵت پیسە پێی 
ناخۆش دەبێت و دەڵێت دڵم پیس نییە. زۆرجار 
حاڵەتەكانی دڵپیس������ی جۆرێ������ك هەڵە لەیەك 
تێگەیش������تنە، یاخود خودی پی������اوان بۆخۆیان 
هۆكاری دروستكردنی ئەو هەڵەیەن، ئەم هەڵە 
لەیەك تێگەیش������تنە هەمیش������ە لەناو گومان و 
دڵەڕاوكێ������ی رووداوەكانی دۆڕاندنی ش������ەرەف 
و ئەخلاقیات������ی خێزانیە، هەر ئ������ەم وێنەیە وا 
لەبەرامبەر دەكات ئەو دڵپیسیە درێژە پێبدات.

شەهلا قادر تەمەنی 22ساڵەو ماوەی ساڵێكە 
لە ژیانی هاوس������ەریدایەو دەڵێت: لەماوەی ئەم 
س������اڵەدا تووش������ی چەندین حاڵەتی دڵپیسی 
بوومەتەوە لەگەڵ هاوسەرەكەمدا، لەكاتی هات 
و هاوار و شەڕەكان دا ئەوە بەیەك دەڵێینەوە كە 
دڵیی پیس������ە، بەڵام ئەو رەت������ی دەكاتەوە كە 

دڵی پیس بێت، تەنیا بەوەی دەش������وبهێنێ 
كە غیرەیەكی خۆشەویستیەو هیچی تر. 

یاخود بەهۆی هەندێك قس������ەو باسی 
بنەماڵەییەوە تووشی ئەو حاڵەتە 

دەبین:.
ژیانی هاوسەری، نهێنی 
تێدایە،  جۆراوجۆری  زۆر 
نهێنیانەش  ئەو  پاراستنی 
لەئەستۆی ژن و پیاودایە 

و پێویس������تی بە متمانە هەی������ە لەنێوان ژن و 
پی������اودا. ئەگەر بێت و متمان������ەی نێوان ژن و 
پیاو بمێنێت و نەیدۆڕێنن ئەوا ئەو دڵ پیس������یە 
دروس������ت نابێت، بۆنموونە ئەگ������ەر ژن و پیاو 
ه������ەردوو پابەندی رێكەوتنەكانی نێوانیان بوون 
لەكاتی سەردان و رۆیشتنیان بۆ شوێنە گشتی 
و تایبەتی������ەكان و نەكەوتنە ژێ������ر كاریگەری 
عاتیف������ی و خزمایەتی������ەوە، خۆی������ان تێكەڵی 
كۆمەڵێك ل������ە داب و نەریتە كۆمەڵایەتییەكان 

نەكەن، ئەوا ئەو دڵپیسیە دروست نابێت.
ئەرمەن رەئوف دوای چوارساڵ و نیو لەژیانی 
هاوسەریدا لەسەر كێشەی دڵپیسیی جیابووەتەوە 
و دەڵێت: لەو ماوەیەیەی كە لەژیانی هاوسەریدا 
بووم، زۆر بەناخۆش������ی گوزەراندومە، چونكە 
هەموو جوڵەیەكم لەو ماڵەدا لەگەڵ هاوسەركەم 
و كەس������وكارم بە پرس������یارو لێپرس������ینەوە تەواو 
كرد. تەنیا هاوس������ەرەكەم ئەو كێشەیەی نەبوو، 

زۆربەی  بەڵك������و 

ئەندامانی ماڵی هاوسەرەكەم دڵییان پیس بوو. 
وام لێهاتبوو هەركە دەمبینین، چاوەڕێی ئەوەم 
دەكرد خێرا پرس������یاربكەن لەسەر ئەوەی كێهات 
ب������ۆ ماڵمان بۆچی هات������ووە خزمێكی چۆنە. 
ئیتر تەواو لەو ژیان������ە بێزارببووم، چونكە وام 
هەس������ت دەكرد جنۆكەیەك هەمیش������ە لەگەڵم 
دەژی نەك هاوسەر تائەوەی تەواو بێزاربووم و 
بڕیاریی جیابوونەوەم دا. ئێس������تا زۆر ئاسوودەم 
نە كەس دەپرسێ، نە لەهاتنی كەسیش دەترسم. 
پێش������موانیە چیتر بتوانم ژیانی هاوس������ەریی 
دروس������ت بكەمەوە، چونكە لەپیاو ترساوم، لە 
هەركەس������یش دەپرسی زۆربەی ژیانی وەك من 
دەگوزەرێت، بەڵام م������ن نەمتوانی تەحەمولی 
ئەوە بكەم. یەكێك لە هۆكارەكانی هەڵبژاردنی 
هاوس������ەری دووەم ئەو ترس������ەیە كەلەئەنجامی 
ژیان������ی یەكەمەوە لەگەڵ هاوس������ەری دڵپیس 
تووش������ی دەبێت. بەهۆی ئەو زۆر و زوڵمە كە 
س������ەرەتا تووش������ی ژنان دەبێت، دواتر تووشی 
ئەو بێهیواییەیان دەكات كە نەتوانن بەئاس������انی 
ژیانی هاوس������ەری دروس������ت بكەنەوە، جگە 
لەوەش تووش������ی چەندین گرفتی دەروونی 

دەبنەوە.

یەكێك لەخاڵە س������ەرەكی و بنەڕەتیيەكانی ئاژاوەی ژن و مێرد كێش������ەی دڵ پیس������ییە، جگە لەوەش 
مەرجێكی زۆر سەرەكی ئافرەتان لەكاتی بڕیاری هاوسەریدا جەختی لەسەر دەكەنەوە. كە ئایا ئەو كەسەی 
ش������ووی پێدەكەن دڵپیس نەبێت. هەرلەبەرئەوەیە كە زۆر بەوردی و لەرێگەی كەسە نزیكەكانی پیاوەكەوە 

لێیدەپرسرێتەوە. بۆیە ئەوەندەی ئەم لایەنە گرنگە ئەوەندە مارەیی بەلای كچانەوە گرنگ نییە. 

ئا: سۆزان عەلی

لەوكاتەی كە دنیابینی بۆ ژیان لام دروست 
بوو، ه������ەرزوو ئەوەم لا روون ب������ۆوە كە ژیانم 
بەرەو چ ئاقارێ������ك دەڕوات. لەخێزانەكەماندا 
دوو خوش������ك بووین، دایكم بەهۆی رووداوی 
ئۆتۆمبێ������ل گیانی لەدەس������تدا، ئەوكاتی من 
هێشتا خوێندنم تەواو نەكردبوو لە پۆلی پێنجی 
ئامادەیی بووم، بە مردنی دایكم ش������یرازەی 
ژیانمان تێكچوو، هەرچۆنێك بوو ئەو س������اڵەم 
تێپەڕاند. ئێمە سەرەتا پێمانوابوو كە باوكم بیر 
لەژن هێنان ناكات������ەوە، بەڵام تەنیا 4 مانگ 
خۆی راگرت، رۆژێك بەمن و )نیاز(ی وت: 
دەمەوێت ژن بهێنم. هەردووكمان تووشی شۆك 
بووین و پێمان وت باوك������ە ئێمە رازی نابین، 
ژنی چی، بەڵام باوكم لەس������ەر قسەی خۆی 

سوڕ بوو، ژنی هێنا.
بەهێنان������ی ژن������ی دووەم ژیان������ی م������ن و 
خوشكەكەم گۆڕا، ئەوەی پێیبوترێت خۆشی 
لەناو خێزانەكەماندا نەما. باوەژنەكەمان زۆر 
خراپ بوو، رۆژ بەرۆژیش باوەژنەكەمان خراپتر 
دەبوو، هەرلەیەكەم رۆژەوە چەند مەرجێكی بە 
باوك������م وتبو، بەڵام باوكم دڵی نەهاتبوو پێمان 
بڵێت، باجیەكەمان ئەوەندە زۆری بۆ هێنابوو، 
تا رۆژێ������ك لەرێگەی پورمەوە پێیڕاگەیاندین 
ك������ە بۆماوەیەك بچین������ە ماڵی پ������وورم، تا 
كێش������ەكەی خێزانەكەمان بەلایەكدا دەكەوێت. 
بۆم������اوەی هەفتەیەك لەماڵی پوورم ماینەوە، 
بێتاقەت بووین بۆیە بەباوكمان وت راس������ت و 
دروس������ت دەیەوێت چیمان لێب������كات ناتوانین 
بەو ش������ێوەیە بمێنین������ەوە، باوكیش������م پێیوتین 
بەهاتنەوەی ئێوە ژیانم لێتێكدەچێتەوە، ئەگەر 
بكرێت بۆماوەیەكی زیاتر لەماڵی پوورتان بن، 
خۆم لەقاتی سەرەوەدا دوو ژوورتان بۆ دروست 
دەكەم، بۆئەوەی بەجیا بژین. من رازی بووم، 

بەڵام نیازی خوشكم رازی نەبوو.
ئەم رۆژانەش تێپەڕی و ئەو ماوەیەی باوكم 
داوایكرد، لەماڵی پوورم ماینەوە، من لەپۆلی 
شەش بووم خوێندنم سەختر بوو، ژیانیشمان بەو 
ناخۆشییە تێدەپەڕی، سەرەڕای ناخۆشییەكان 
پۆلی شەشم تەواو كرد. نیاز لەپۆلی چواری 
ئامادەی������ی بوو وازی لەخوێندن هێناو مێردی 
كرد. بەمە ئەوەندەی ت������ر ژیانم ناخۆش بوو، 

نەش������مدەتوانی رێگرب������م ل������ەم مێردكردنەی، 
چونك������ە لەس������ەرێكەوە مافی خ������ۆی بوو و 
داخوازیكەرەكەشی كوڕی پوورم بوو، هەروەها 

لەگەڵ خۆشی دەیبرد بۆ دەرەوەی وڵات.
بەهەر دەردە س������ەرییەك بێ خوێندنم تەواو 
كرد و لە پەیمانگای مامۆستایان وەرگیرام، 
لەنیوەی س������اڵی یەكەمدا، رۆژێك باجیەكەم 
بانگ������ی كردم و وتی:)نەورۆز( وەرە كوڕێكی 
باش هەیە بۆ شووی پێناكەیت، وتم ئەو كوڕە 
كێیی������ە و كاری چییە؟ وتی تۆ هەقت نەبێت 
دایكی خ������ۆت بۆت جێبەجێ دەكات. كەمێك 
دڵم خۆش بوو، بەڵام دەترسام تووشی كەسێكی 
خراپم بكات، پاش چەن������د رۆژێك پێی وتم: 
نەورۆز ئەم������ڕۆ كوڕەكە دێت بۆماڵمان یەكتر 
ببینن، ئەویش مامۆستایە وەك خۆت، برازای 

خۆمە و كوڕی چاكە.
 ئ������ەو رۆژەی كە دەب������وو )خالید( بهاتایە 
بۆماڵمان، نەهات بۆ رۆژی دواتر هات، پاش 
نیوەڕۆیەك بوو هات، هەس������تم بەئاس������ودەیی 
دەكرد، وتم وا بیر دەكەمەوە كە ئەم داخوازییە 
س������ەر دەگرێت و بەدڵی خ������ۆم دەبێت، بۆیە 
ئەو رۆژە یەكترمان بینی و یەكتریش������مان بە 
دڵ بوو، نزیكەی چەن������د كاتژمێرێك پێكەوە 
دانیشتین قس������ەمان كرد. بەرواڵەت كوڕێكی 

شۆخ و شەنگ بوو.
ئەم مەسەلەیە گەیشتە لای باوكم و ئەویش 
رای منی وەرگرت لەس������ەر ئ������ەو بابەتە، كە 

زانی من بەدڵمە و پێمخۆشە، رازی بوو.
مەراس������یمی  لایەنەكان������ی  هەم������وو 
هاوس������ەرگیریەكەمان بەكۆت������ا گەیش������ت و 
رۆژێكم������ان دانا بۆ ئاهەنگی گواس������تنەوە، 
رۆژی هەین������ی بوو لەمانگ������ی حوزەیرانی 
س������اڵی 2009 دا، كە بۆ مانگی هەنگوینی 
بڕیارماندا بچینە سەیرانگەی دۆكان، دوای 
تەواوبوون������ی وێنەگرت������ن و ئاهەنگەكەم������ان 
چووینە سەیرانگەی دۆكان، ئەوەی من بینیم 
و بەسەرمداهات هەرگیز بەخەویش شتی وام 

نەبینیبوو.
)خالی������د( لەگەڵ چوون������ە ژوورەوەمان بۆ 
ژوورەك������ە وتی: نەورۆز ئەمش������ەو بەتەمای 
هی������چ نەبیت، چونكە من تەندروس������تیم باش 

نییە. منی������ش زۆر بەئاس������ایم وەرگرت. بۆ 
بەیانی )خالید( زۆر بێتاقەت بوو نەمدەزانی 
لێمپرسی، هیچ وەڵامێكی  بێتاقەتە؟  بۆچی 
نەدامەوە، دووبارە بۆ ش������ەوی داهاتوو هەمان 
شتی پێووتمەوە، بەڵام بۆ بەیانییەكەی وتی: 
نەورۆز گوێ بگرە، ناتوانم هیچ پێوەندییەكی 
ژن و مێردایەت������ی ئەنجام ب������دەم لەبەرئەوەی 
تەندروس������تیم هی������چ باش نییە، وتم: باش������ە 
چیت������ە بابچین بۆلای پزیش������ك، وتی: قەینا 
پێویس������ت ناكات، بەهەرحاڵ ئەو رۆژەش������مان 
تێپەڕاند، بۆ ش������ەوی داهاتوو دانیش������تبووین 
خەریكی چ������ا خواردنەوە بووین ئەوەندەم زانی 
پەرداخەكەی خستە خوارەوە و هاواری كرد و 
وتی: بڕۆ دەرەوە، پێموت بەو ش������ەوە بۆ كوێ 
ب������ڕۆم چی بووە چیم كردووە؟ هەر پێیداگرت 
كە بچم������ە دەرەوە، منیش ترس������ام و چوومە 
دەرەوە، نەمدەزانی چی بكەم؟ بۆیە تەلەفۆنم 
بۆ باجیەكەم كردو پێم������وت، باجیەكەم وتی: 

كەمێك ئارام بگرە باش دەبێت.
پاش نیو كاتژمێر لەدەرگای ژوورەكەمدا، 
دەرگاكەی بۆ كردمەوە و هیچ قسەی نەكرد، 
بەت������رس و لەرزەوە چوومە ژوورەوە. بینیم دوو 
سێ حەبی بەدەستەوەیە و خەریكە دەیخوات، 
داوای ئاوی كرد و ئاوەكەم پێدا، پاش چارەكێك 
بەبێ ئەوەی قسە بكات خەوی لێكەوت، هەر 
ئەو كاتە بۆم دەركەوت كە خالید نەخۆش������ی 
دەروون������ی هەیە، لەبەرئەوەی دوو رۆژە حەبی 
نەخواردووە، بۆیە تووش������ی ئەو حاڵەتە بووە. 
بۆ بەیانی داواملێكرد كە بڕۆینەوە، باش بوو 
بەقسەی كردم، بەڵام داوای لێبوردنی كرد بۆ 
ئەو حاڵەتانەی بەسەریدا هاتووە و وتی تكات 
لێدەكەم، ئەگەر پرس������یاریان كرد بڵێ هەموو 

شتێك تەواو بووە.
ك������ە گەڕاینەوە هیچ كەس پرس������یارێكی 
لێنەكردین، بەلامەوە س������ەیر ب������وو، بەم جۆرە 
بۆم������اوەی )7( مانگ ژیانم������ان گوزەراند 
دوای چەندین ش������ەڕ و ناخۆشی، كاتێك كە 
بە ماڵی باوكیمان دەوت، دەیانووت هیچ نییە 
خۆی هەروا توڕەیە. كوڕە بابە چی توڕەیە!! 
بەهەرحاڵ بەم ش������ێوەیە بەڕێم كرد تا رۆژێك 
خەریكی چێش������ت لێنان بووم لە چێش������تخانە 

دوای حەوت مانگ لەهاوسەرگیریم هێـــــشتا هەركچم

بۆ بهێنین لەوانەی������ە چاك بێتەوە، نەمانزانیوە 
ئەوەن������دەی دیك������ە خراپ دەبێ������ت، بۆیە ئەو 
پێیوتبوو  پزیشك  بەسەریدا هاتووە  حاڵەتانەی 
ئەگەر دەرمان بخۆیت تووشی نەزۆكیت دەكات 
و منداڵتان نابێت، بەڵام پزیش������ك بێ ئاگابوو 
ل������ەوەی كە هەربەكچێن������ی كۆتایی بەژیانی 

هاوسەریمان دەهێنین.

هەربۆیە كە وتم جیا دەبمەوە نەیانهێشت وتیان: 
ئەوەندەی دیكە كوڕەكەم������ان باری دەروونی 
ئاڵۆز دەبێت، بۆئەوەی رزگارم بێت لەدەستی، 
داوای جیابوونەوەم ك������رد و لێی جیابوومەوە. 
كاتێك پێموت������ن كە ئەوە حاڵ������ی كوڕەكەتانە 
باش������ە بۆچی ژنی بۆ دەهێن������ن؟ لەوەڵامدا 

وتومانە  وتی������ان: 
ژنی  ئەگەر 

پەلاماری دام و زۆری لێ������دام، بەپەلە لەژێر 
دەس������تی رام كرد، بۆیە چووم������ەوە بۆماڵی 
باوكم و ئەمەم بە باوكم وت، باجیەكەم وتی: 
خۆم قس������ەی لەگەڵدا دەك������ەم، كاتێك پێی 
وتب������وو، لەوەڵامدا وتبووی هیچ نییە كەمێك 
باری دەروونم تێكچووبوو، كە ئەمەم بیس������ت 
وتم دەبێت لەگەڵمدا بێیت بۆلای پزیش������كی 

دەروونی.
ئ������ەو رۆژەی چووین بۆلای پزیش������ك زۆر 
ئاسایی وەریگرت و هات لەگەڵمدا، كە چوین 
بینیم چەندین راپۆرتی دیكەی بۆ پزیشكەكە 
هێنابوو، پزیشكەكە پێیوتم: ئەم كوڕە نەخۆشی 

دەروونی هەیە، چۆن ئاگادارنیت؟ 
كە گەڕاینەوە ب������ۆ ماڵەوە تەلەفۆنم بۆ 
باجیەك������ەم كرد و وتم ئەمە نەخۆش������ی 
دەروونی هەیە ب������ۆ پێتنەوتم؟ پێیوتم: 
پزیش������كەكە درۆ دەكات ه������ەر جار 
جارە وای لێدیت. ئەم مەسەلەیەم 
بەگرن������گ وەرگ������رت و داوای 
شەوەی  ئەو  كرد،  جیابوونەوەم 
كە پێموت تووش������ی حاڵەتێك 
ب������وو خەریك ب������وو بمرێت، 
ترس������ام،  دیكە  ئەوەندەی 
باوكی  ماڵ������ی  چونكە 
هی������چ گرنگیان بەو 
مەس������ەلەیە نەئەدا 

بەلایان������ەوە  و 
بوو.  ئاسایی 

دوای حەوت مانگ لەهاوسەرگیریم هێـــــشتا هەركچم

دوای گەڕانەوەم بۆ ماڵەوە
 لەدوای تەواوبوونی دەوام گەڕامەوە بۆ 
ماڵەوە لەبەرئەوەی بۆ چەند ش������ەوێك بوو 
كە بەجێم هێشتبوو، بەرلەمن هاوسەرەكەم 
ماڵەكەی بەجێ هێشتبوو، داوای ئەوەی 
كردبوو ئەگەر من بچمەوە، ئەو جارێكی 
تر پێ ناخەتەوە ئەو ماڵە، هەرلەبەر ئەوەش 
بوو نەدەچوومەوە، كاتێك تەلەفۆنم بۆ كرد 
وەڵامی نەدامەوە، منیش كەلوپەلەكانم 
لەماڵەوە بەجێهێشتبوو 
هەردەب������وو بچمەوە 
س������ەرێك  و 
دووبارە  ب������دەم، 
ن������م  فۆ لە تە
ك������ردەوە  بۆ 

بەتووڕەییەوە 
دامەوە  وەڵامی 

چیت  وتی: 

لەم������ن دەوێت، پێموت ت������وڕە مەبە تەنیا 
پرسیارێكم هەیە بزانم تۆ رۆیشتوویتەوە بۆ 
ماڵەوە یان نا؟ وتی: نەخێر و تەلەفۆنەكەی 

داخستەوە.
رۆیشتمەوە  بەپەلە 

بۆ ماڵەوە، لەگەڵ 
چوونە ژوورەوەمدا 
موچوڕكەی������ەك 
بەهەموو گیانمدا 

هات������وو بی������رم بۆ 
چۆوە  كاتانە  ئەو 
لەگ������ەڵ  ك������ە 

ماڵەوە  بۆ  گەڕانەوەم 
خەندە چەن������د بەروویەكی 

پێشوازی  خۆشەوە 
لێدەكردم یان كوڕەكەم رایدەكرد 
ب������ۆ باوەش������م. لەكاتێكدا 
هەموو ژیانم پڕ بوو 
و  لەبەختەوەری 
بۆ  شادی 

كە  چر
دڵمان  ساتێك 

ی  ر ا ز ئ������ا
پێنەگەیشتووە 

بۆچی  ئێس������تا 
لێهات������ووە؟  وام������ان 

ل������ەم بیركردن������ەوەدا بووم، 
چووم������ە ژوورەوە، هەس������تم 
كرد ماڵەكەمان ش������پرزە بووە، 
دراون،  بەس������ەریەكدا  كەلوپەلەكان 
نەمدەزان������ی چی رووی������داوە؟ هەموو 
ژوورەكان گ������ەڕام، بینی������م هەمووی 

تێكدراون، زانیم كە دز هاتۆتە ماڵەكەمان، 
لەوە بێتاق������ەت نەبووم كەبزانم چی بردووە 
لەبەرئ������ەوەی دینارێكم لەو ماڵەدا ش������ك 
نەدەب������رد كە هەبێت و ئاڵتونیش������مان 
نەب������وو، بەڵام هەردەگ������ەڕام تا 
بزانم چی بردووە، لەگەڕانی 
بووم،  تەواو هیلاك  ماڵەكە 
دەستمكرد بەكۆكردنەوەی 
بەتایبەت  كەلوپەلەكان 
ژووری نووستنەكەی 

دزێك دەبێتە هۆی ئاشتـــــكردنەوەی دوو هاوسەر
هەریەكێك لەئێمە كاتێك گوێبیستی ئەوەبین كە دزێك ماڵی كەسێكی نزیكمان یاخود هاوڕێیەكمانی 
بڕی������وە زۆر نارەح������ەت دەبین، چونكە بیرمان بۆ ئەوە دەچێت كەدەبێت ئەو دزە كێ بێت و كێ یارمەتی 
داوە؟ لەلایەكی ترەوە دەمانەوێت بزانین چی بردووە؟ لەهەموو بارەكاندا حاڵەتێكی ناخۆشە، بەڵام ئەگەر 
جارێك دزێك بچێتە س������ەر ماڵێكی نووس������ەرێك دەبێت لەماڵەكەیدا چی بەرێت؟ لەكاتێك كە ئەو ماڵە 
پڕەیەتی لەشەڕ و ناخۆشی تەنانەت بە رەنگی ماڵەكەدا هەست بەناخۆشی و دووری نێوان هاوسەرەكان 
دەكەیت، ئەوەی لەم رووداوە كۆمەڵایەتیەدا گوێبیس������تی بووین تووش������ی شۆك بووین، چۆن كابرای دز 

ئەو میهر و سۆزەی هەبووە.

تەواو دابوو بەسەر یەكدا.
نووسینێك بووە مایەی خێر

 لەدوای تەواوكردنی ئیشەكان چوومە 
هۆڵی دانیشتن و ویس������تم ئەو كاغەزانە 
كۆبكەمەوە كە ئەو ش������ەوەی ناخۆشیمان 
بوو خەریكی نووس������ینی بابەتێك بووم بۆ 
رۆژنامە، لەكاتی كۆكردنەوەی كاغەزەكاندا 
ئەو كاغەزە هەرلەشوێنی خۆیەتی  بینیم 
كە بۆ خەندە نووس������یبوم كە تەنیا بێتەوە 
س������ەرخۆی بیرێك لەرابردوومان بكاتەوە، 
هەروەها تێیدا نووس������یبووم: خەندە گیان 
خۆت باش دەزانیت هەموو ژیانی خۆمم 
ك������ردە قوربانی تۆ، بەهەرش������ێوەیەك بێت 
توانیم ماڵەوەم������ان رازی بكەم كەلەگەڵ 
تۆ هاوس������ەرگیری بك������ەم، دوای ئەوەی 
رازی بوون چۆن ماڵمان پێكەوەنا و وردە 
وردە بەكاری رۆژنامەنووسی و نووسینی 
بابەت ب������ۆ رۆژنامەو گۆڤ������ارەكان چۆن 
بەش������ی بژێوی ژیانی خۆمان پارەم پەیدا 
دەكرد، هاوكات یارمەتی تۆمدا تاخوێندن 
تەواو بكه یت. چۆن بیرت چۆتەوە كە رۆژ 
هەبووە بەهەردووكمان پێنج هەزار دینارمان 
پێنەبووە، ئێستاش تۆ بەقسەی خوشك و 
هاوڕێكانت كە پێتوایە ئەوانە دڵس������ۆزی 
تۆن، بیانوو لەمن دەگریت و داوا دەكەیت 
خانوویەكی باشترت بۆ بەكرێ بگرم، یان 
ماڵمان بچێتە گەڕەكێكی باش������تر، خۆت 
باش دەزانی م������ن ئەو توان������ا ئابووریەم 
نیی������ە. ئەمانەو چەندین قس������ەی ترم بۆ 
نووسیبوو، كە بینیم لەخوار نووسینەكەی 
منەوە كەسێك شتێكی نووسیوە، كە سەیرم 
كرد دەبینم نووس������راوە: )برا گیان من ئەم 
كاغەزەم خوێندەوە تەواو دڵم پڕبوو بۆ تۆ 
ئەی چۆن ئ������ەو ژنەت زوڵمت لێدەكات و 
بەجێت دەهێڵێت و بەقس������ەی خەڵك ژیان 
لەخۆی تێكدەدات، من بۆ دزی هاتبوومە 
ئەم ماڵە، بەڵام كاتێك ئەم كاغەزەم بینی 
و خوێندمەوە زانیم كە ناخۆشی كەوتۆتە 
نێوانت������ان، بۆیە بڕیارم������دا هیچ نەبەم و 

بچمە دەرەوە(.
بووم  سەرس������وڕمان  تووشی  بەڕاستی 
چۆن دزێك ئەم ش������تە دەنووسێت، گومانم 

دزێك دەبێتە هۆی ئاشتـــــكردنەوەی دوو هاوسەر
كرد كەس������ێكی تر هاتبێتە ئەم ماڵەو 
ئەمەی نووس������یبێت بۆئ������ەوەی ئێمە 
ئاش������ت ببین������ەوە، بەڵام باوەڕیش������م 
نەدەك������رد، چونك������ە حاڵەتەكە زۆر 
سەرس������وڕهێنەر بوو، هەر لەو كاتە 
تەلەفۆنم بۆ خەندە كردەوە دووبارە 
دامەوە،  وەڵام������ی  بەتوڕەی������ەوە 
پێموت: بۆچی توڕە دەبیت ئەوەتا 
دز هاتۆتە سەر ماڵەكەمان، ئەو 
شەوەی كە منیش ماڵم بەجێهێشت 
كاغەزێك������م وەك گلەییەك بۆ تۆ 
نوس������یبوو، كاتێك دزەكە ئەمەی 
بینیوە ش������تی لەس������ەر نوسیوە. 
وادەبێت  ش������تی  چ������ۆن  وتی: 
هەرگی������ز باوەڕ ناك������ەم. وتم: 
هەرئێستا بۆت دەهێنم. كاتێك 
چووم بۆ ماڵی باوكی خەندە، 
خەندە دەرگاكەی لێكردمەوە، 
یەكسەر كاغەزەكەم پیشان دا 
كە ئەوەی بینی دەستی كرد 
بەگریان و وتی: هەرئێستا 
دێم������ەوە. دەڵێ������م خۆزگەم 
هەموو دزێ������ك كە دەچێتە 
دزێكی  م������اڵان،  س������ەر 
بۆئەوەی  بێت  خوێنەوار 
بین������ی  هەرچیەك������ی 
بۆئەوەی  بیخوێنێت������ەوە 
ئەگەر كێشەو ناخۆشیەك 
و  هەبێت  لەوخێزان������ەدا 
با  نوس������یبوو  شتێكیان 
ئەوی������ش پەیامێكیان بۆ 
بەج������ێ بهێڵێت، چونكە 
ه������ۆكار  ببێتە  ئەم������ە 
و  ئاش������تبوونەوە  ب������ۆ 
رێكبوونەوەی ئەندامانی 
بیرم  هەربۆیە  خێ������زان، 
لەیەكێك  لەوەكردۆتەوە 
ئەو  لەرۆژنامەكاندا 
كاغ������ەزە وەك خۆی 
بڵاو بكەمەوە ئەگەر 

هاوسەرەكەم رازی 
بێت.

بەرپرسی فایلی كۆمەڵایەتی: كامەران جەلال.. بۆبابەت و سەرنجەكانت پەیوەندی بكە :
Mobile:  07504944607                        Email: komelayeti@gulan-media.com   

